
tafod elái 

Dr Wynne yn derbyn y tystysgrif oddi 
wrth llywydd y Sioe, Mr David Lewis 
gyda Mrs Helen Lewis a Chadeirydd 
Pwyllgor y Sioe, Mr Meurig Rees. 

Eilyr Owen­Griffiths, 
arweinydd Côr 

Godre’r Garth yn 
dathlu 

yn Eisteddfod 
Genedlaethol Eryri 

Mae  ei  deulu  yn  hannu  o 
Dalybont, Ceredigion,  ac maen nhw 
wedi  bod  yn  arddangos  merlod 
mynydd  a  chobiau  yn  y  Sioe  ers  yr 
un  gyntaf  yn  Aberystwyth  yn  1904 
ac mae  merlod  Ceulan  yn  dyddio’n 
ôl i 1894. 

Dechreuodd  Wynne  gystadlu  yn  y 
Sioe yn 1949 ac mae e wedi ennill y 
prif  gystadlaethau  i  ferlod  droeon. 
Yn ogystal â chystadlu bron yn ddi­ 
dor  ers  hynny  mae  wedi  bod  yn 
sylwebydd ar y prif gystadlaethau ar 
faes y Sioe am 28 mlynedd. 

Cyn  ymddeol  roedd  Dr  Wynne  yn 
ddarlithyd  yn  UWIC,  Caerdydd  ac 
yn   ogys t a l   â ’ i   wa i t h   a ’ i 
ddiddordebau  mae  wedi  bod  yn 
ohebydd  y  Sioe  i’r  cylchgrawn 
’Horse and Hound’ am 52 mlynedd. 

Mae  ei  fab,  David,    yn  bennaeth 
Coleg  Amaethyddol  Gelli  Aur, 
Caerfyrddin  ac  ef  bellach  sy’n 
arddangos  y merlod  a’r  cobiau  sy’n 
cael  eu  magu  ar  ei  fferm  ym 
Mhontyclun. 

Longyfarchiadau  i Dr Wynne am  ei 
gyfraniad  arbennig  i’n  Sioe 
Amaethyddol. 

Anrhydeddu 
Dr Wynne 

Mae  Dr  Wynne 
Davies  o  Bontyclun 
wedi  ei  wneud  yn 
L l y w y d d   O e s 
Anrhydeddus  y  Sioe 
Amaethyddol  yn 
Llanelwedd  am  ei 
wasanaeth  i’r  sioe 
am dros 28 mlynedd. 

Llwyddiant yn yr 
Eisteddfod 

Llongyfarchiadau  i  bawb  a 
gymerodd  rhan  yn  Eisteddfod 
Genedlaethol  Eryri  2005.  Roedd  yn 
wythnos  arbennig  o  ddathlu  ein 
diwylliant.  Enillodd  Côr  Godre’r 
Garth,  Efail  Isaf,  y  gystadleuaeth  i 
gorau cymysg dros 45 mewn nifer. 
Roedd  Dawnswyr  Nantgarw  wedi 

cael  wythnos  brysur  yn  perfformio 
yn  y  sioe  wych  ‘Sgidie  Bach  i 
Ddawnsio’  ar  lwyfan  yr  eisteddfod 
ar  y  nos  Iau  ac  yna  ennill  y  prif 
gystadleuaeth  Dawnsio  Gwerin  ­ 
Tlws  Goffa  Lois  Blake  a  hefyd 
ennill y Dawnsio Stepio  i Grŵp. Ac 
urddwyd  eu  hyfforddwyr,  Eirlys 
Britton  a Cliff  Jones  yn aelodau o’r 
Orsedd ar y dydd Gwener. 

Tafod Elái 
yn dathlu 

20 mlynedd eleni 

Cofiwch archebu eich 
copi 

£6 am y flwyddyn 

Stiwdios y Ddraig 

Cychwynwyd  y  gwaith  o  godi 
stiwdios ffilm newydd ger Llanharan 
gan  yr  Arglwydd  Attenborough  ym 
mis Gorffennaf. Ar safle 300 erw yn 
Llanilid bydd stiwdio ffim a theledu 
92,000  tr  sgwar  sydd  wedi  derbyn 
£2.4m  o  arian  Amcan  1  yn  cael  ei 
chwblhau  erbyn  Chwefror  2006. 
Yna disgwylir adeiladu stiwdio ffilm 
300,000  tr  sgwar  fydd  ymhlith  yr 
orau a’r fwyaf yn y byd. Yn ogystal, 
bydd  tai,  safleoedd  diwydiannol  a 
pharc  thema  yn  cael  eu  datblygu  ar 
hen safle’r gwaith glo brig.

Argraffwyr: 
Gwasg Morgannwg 
Uned 27, Ystad 
Ddiwydiannol 

Mynachlog Nedd 
Castell Nedd SA10 7DR 

Ffôn: 01792 815152 

Os am 
DIWNIWR 
PIANO 
Cysyllter â 
Hefin Tomos 
16 Llys Teilo Sant, 
Y Rhath 
CAERDYDD 
Ffôn: 029 20484816 

Noson Agoriadol 
yn Ysgol Creigiau 

8pm Nos Wener 23 Medi 

Ffoniwch 029 20890571 
am wybodaeth bellach 

CLWB Y 
DWRLYN 

Côr Ieuenctid 
Ydych chi‛n mwynhau 
canu a chymdeithasu? 

Yn 16-25oed? 
Â diddordeb mewn 

ymuno â chôr ieuenctid? 
Os ydych chi wedi ateb 

“YDW” 
Peidiwch ag oedi, 

cysylltwch â 
Mari: 01685 877183 

Merched y Wawr 
Cangen y Garth 

Noson Agoriadol tymor 
2005/06 

8 o'r gloch yr hwyr, 
14 Medi 2005 

yn Neuadd Ysgol Creigiau 

Noson anffurfiol, caws a gwin 
ac adloniant 

gan Siwan Rhys - piano, 
Ceri John - marimba 

Croeso cynnes i aelodau hen a 
newydd o ardaloedd 

Pentyrch, Creigiau, Ton-teg, 
Efail Isaf a Llantrisant 

Mae rhaglen ddifyr ac amrywiol 
wedi ei pharatoi ar eich cyfer. 

Am ragor o fanylion, ffoniwch: 
Elenid Jones, Llywydd 

- 029 20891803 
Ros Evans, Ysgrifennydd 

- 029 20899246 
Gwyneth Williams, Trysorydd 

- 029 20890101 

Canolfan Addysg Gydol Oes 
Caerdydd 

Nyddu’r Cynganeddion 
gyda Rhys Dafis 

Dysgu, gloywi ac ymarfer y grefft 
o gynganeddu, trafod a llunio 
barddoniaeth gynganeddol. 
18 cyfarfod wythnosol 

ar Nos Fawrth o 7.30 tan 9.30 
yn dechrau 4 Hydref 

yn Festri Capel  Bethlehem 
Gwaelod y Garth 

Tâl: £104.50 gost £83.50 

Nos Fercher Tachwedd 9 2005 
am 7.30pm. 

Dr Dylan Foster Evans yn 
siarad ar y testun: 

‘Llyfr Aneirin a chanu'r 
Gododdin’ (gan gynnwys cyfle 
i weld llawysgrif Llyfr Aneirin) 
yn Llyfrgell Ganolog Caerdydd 

CYLCH 
CADWGAN 

Theatr Genedlaethol Cymru 

HEN REBEL 
Drama gerdd newydd sbon yn 
seiliedig ar hanes Evan Roberts 

a Diwygiad 1904/05. 

6 ­ 8 Hydref 

Theatr y Sherman, Caerdydd

Y Fedal 
Wyddoniaeth a 
Thechnoleg 

Eisteddfod Genedlaethol 
Eryri 2005 

(Cyflwyniad ar ran y Panel Dewis 
gan Dr John S. Davies) 

Mae Dr R. Elwyn Hughes  wedi bod yn 
llys­gennad  i  faes  Bywydeg  drwy 
gyfrwng  y  Gymraeg  ac  wedi  cyfrannu 
yn helaeth at y defnydd o’r Gymraeg ym 
myd Gwyddoniaeth a Thechnoleg. 
Mae’r  R  yn  R  Elwyn  Hughes  yn 

bwysig  oherwydd  mae’n  siario  maes 
llenyddol safonol iawn gyda sawl Elwyn 
Hughes  arall,  a  chyda  R.E.H  yn  unig 
mae  ‘nabod  awduraeth  llawer  o 
erthyglau yr Elwyn yma.  (Gyda llaw os 
syrffiwch  ‘Google’ Elwyn Hughes Love 
Spoons yw’r pwysica’!!) 
Nid  oes  amser  yn  y  seremoni  hon  i 

fanylu ar ei gyfraniad, ond i ddweud fod 
y  Fedal  yn  cael  ei  chyflwyno  iddo  ar 
sail:­ 
Arloesedd  mewn  llyfryddiaeth  ac 

erthyglau  yn  ymwneud  â  Bywydeg  a 
Maetheg yn y Gymraeg.  Cyflwynodd y 
meysydd hyn yn awdurdodol hefyd ar y 
cyfryngau ac  i’r Gymdeithas Wyddonol 
Genedlaethol. 
Buodd  yn  Is­Olygydd  a  chyfrannwr 

cyson  i  gylchgrawn  ‘Y  Gwyddonydd’ 
am  ddeng mlynedd  ar  hugain,  ac  yna  i 
Delta.  Nid bychan oedd ei gyfraniad i’r 
cylchgronnau hyn, oherwydd yma roedd 
meithrinfa  geirfa  safonol  i’r  meysydd 
biolegol.  Bu  hefyd  yn  Gadeirydd 
Pwyllgor  Termau  Technegol  Bwrdd  y 
Gwybodau Celtaidd. 
Ei  awdurdod  yn  ei  faes  ymchwil 

mewn  Maetheg  sy’n  canolbwyntio’n 
aml  iawn  ar  ddatblygiad  y  maes  yng 
Nghymru.  Cychwynnodd  ei  ymchwil 
yng  Nghaergrawnt  cyn  symud  i 
Gaerdydd  lle  agorodd  ei  grŵp ymchwil 

lawer  cwys  newydd,  gyda  man  lleiaf 
dau draethawd Doethuriaeth ei fyfyrwyr 
yn gyfangwbl yn y Gymraeg.  Daeth yn 
awdurdod ar gyfraniadau Alfred Russell 
Wallace o Fryn Buga a Charles Darwin 
ym  maes  esblygiad  (Dwy  gyfrol  o’i 
waith am y  rhain).   Cyhoeddodd gyfrol 
swmpus  o  dan  y  teitl  ‘Nid  am  un 
Harddwch  Iaith’  am  ryddiaeth 
Gwyddoniaeth  yn  y  19eg,  ac  yn  2003 
ymddangosodd  ei  lyfr  ‘Dysgl  Bren, 
Dysgl  Arian­nodiadau  ar  Hanes 
Bwydydd  yng  Nghymru’  (Gwelais 
adolygiad  o’r  gwaith  hwn  mewn 
cylchgrawn  Ffrengig  ‘Petit  Propos 
Culinaires’  gyda’r  adolygwr  yn  amlwg 
yn  rhwystredig  iawn  fod  y  llyfr  yn 
uniaith  Gymraeg  ond  hefyd  yn  dod  i’r 
canlyniad  ei  fod  yn  waith  dysgedig  ac 
yn  llawn cyfeiriadau  ­ i ni  sy’n gwbod 
wrth gwrs mae’n hollol wir.) 
‘Ac  am  y  dyn  ei  hun  yn  ôl  ei  gyd­ 
weithwyr: 
’Ni chlywyd erioed Elwyn yn gwthio’u 
hun i’r amlwg, ond mae ei chwerthiniad 
nodweddiadol wedi  cyfleu  ei  bwynt  yn 
gryf  ar  sawl  achlysur”    Felly  byddwch 
ofalus o’i chwerthiniad. 
Pleser  o’r mwyaf  i mi  yw datgan  fod 

medal  Gwyddoniaeth  a  Thechnoleg  yr 
Eisteddfod Genedlaethol Eryri yn cael ei 
chyflwyno  i’r  Dr.  R.  Elwyn  Hughes, 
mewn  cydnabyddiaeth  o  wasanaeth 
clodfawr i’n hiaith. 

ganlyniad, cyhoeddwyd rhai cannoedd o 
‘bapurau’ yn y cylchgronau cydwladol a 
chafodd  ei  ethol  yn  FIBiol.  Bu  am 
gyfnod  yn Gyfarwyddwr  y Gymdeithas 
er  Hyrwyddo  Addysg  am  Fwydydd 
(Llundain)  ac  yn  ymgynghorydd  i’r 
diwydiant bwydydd ac efe a draddododd 
y  Ddarlith  Rhondda­Barnett  yng 
Ngholeg  Brenhinol  y  Ffisegwyr  yn 
1976.  Ymddeolodd  yn  1989  i  ymroi  i 
hel  hen  lyfrau  ac  i  ysgrifennu  ar 
agweddau  ar hanes  gwyddoniaeth. Mae 
ef  a’i  wraig,  Ceri,  yn  byw  ym 
Mhentyrch. 

Brodor  o  Raeadr  Gwy, Maesyfed.  Fe’i 
addysgwyd mewn ysgolion lleol ac yng 
Ngholeg  Santes  Catrin,  Caergrawnt  lle 
bu’n Ysgolor yn y Gwyddorau naturiol. 
Daliodd  swyddi  ym  mhrifysgolion 
Caergrawnt  a  Chymru.  Bu  am  nifer  o 
flynyddoedd  yn  Ddarllenydd  mewn 
Biocemeg  Maetheg  yn   Athrofa 
Prifysgol Cymru Caerdydd (UWIST) lle 
bu  ganddo  uned  ymchwil  a’r  pwyslais 
pennaf  ar  arwyddocâd  fitamin  C. 
Cefnogwyd  ei  waith  yn  helaeth  gan  y 
diwydiant  bwyd  a  chan  wahanol 
asian taethau’r   Llywodraeth .   O 

Dr R. Elwyn Hughes gyda rhai o 
blant cylch Eryri 

Dr R. Elwyn Hughes 

Dr R. Elwyn Hughes 

Y Dyn 
Dwad 
yn ôl 

Nofel ddoniol am helyntion chwarter 
call  Goronwy  Jones  ar  droad  y 
mileniwm  newydd;  dilyniant  i 
Dyddiadur  Dyn  Dwad  a  Walia 
Wigli. 
Awdur: Dafydd Huws 
Gwasg Y Lolfa, Tal­y­bont 
Pris: £5.95 

Casgliad  o  sgyrsiau  radio  o'r 
dyddiau pan  fu'r  awdur yn darlledu; 
atgofion  personol  addas  ar  gyfer 
difyrrwch teuluol. 
Awdur: John Hardy 
Gwasg Gwynedd, Caernarfon 
Pris: £5.95 

CWRT 
COSBI 

Awduron Lleol

PENTYRCH 
Gohebydd Lleol: Marian Wynne 

CLWB Y DWRLYN 
Unwaith  eto  aeth  criw da o Glwb  y 
Dwrlyn  lawr  i  Sir  Benfro  am 
benwythnos  o  gerdded  llwybr  yr 
arfordir. Er  i  ni  gael peth glaw ar y 
ffordd bnawn Sadwrn ‘roedd yr haul 
yn gwenu’n braf erbyn i ni gyrraedd 
y  Traeth  Mawr  a  throwsusau  pawb 
wedi  sychu! Bore Sul draw â ni  am 
Gwm  Gwaun  i  ddringo  Mynydd 
Melyn i fwynhau’r golygfeydd cyn 
troi am y Dafarn Sinc am ginio Sul. 
Diolch  i  Rhodri  Jones  am  drefnu 
penwythnos  llwyddiannus  .  Diolch 
hefyd  iddo   am ei waith yn ystod ei 
ddwy  flynedd  fel  cadeirydd Clwb  y 
Dwrlyn. 
Dymunwn yn dda  i Judith Evans ar 
ddechrau  ei  chyfnod  hithau  fel 
cadeirydd.  Mae’r  pwyllgor  newydd 
wrthi’n  trefnu  rhaglen  ddiddorol 
felly  gobeithio  y  bydd  pawb  yn  eu 
cefnogi.  Croeso  arbennig  i  aelodau 
newydd. 

YMDDEOLIAD 
Dymunwn  yn  dda  i  Ann  ac  Emlyn 
Davies  ar  eu  hymddeoliad  yr  Haf 
yma. Gallant ddewis beth i’w wneud 
a  phryd  i’w  wneud  ac  i  ddyfynnu, 
“bydd pob dydd yn ddydd Sadwrn!” 

SWYDD NEWYDD 
Llongyfarchiadau  i  Alun  Evans, 
Maes y Sarn ar gael swydd yn Ysgol 
Gymraeg  Sant  Curig  yn  y  Barri. 
Dymunwn  yn  dda  iddo  ar  ddechrau 
ei yrfa fel athro. 

EISTEDDFOD ERYRI 
Llongyfarchiadau  i  Gôr  Godre’r 
Garth ar ennill cystadleuaeth y corau 
ar  ddydd  Sadwrn  cyntaf  yr 
Eisteddfod. 
Bu Margaret Roberts wrthi yn 

ddyfal yn beirniadu cystadleuaeth 
Dysgwr y Flwyddyn. 
Cafodd Penri Williams, Pantbach, 

ei urddo i Urdd Ofydd er Anrhydedd 
yng Ngorsedd y Beirdd ar y bore 
Gwener am ei gyfraniad helaeth i 
fywyd Cymraeg Taf ac Elái. 

LLONGYFARCHIADAU 
Llongyfarchiadau  i  Helen  Wynne 
Ashmore  ar  ennill  gradd  2i  yn  y 
Gyfraith  ym Mhrifysgol  Bryste.Ym 
mis  Medi  bydd  Helen  yn  mynd  i 
Brifysgol    Nottingham  i  ddilyn  y 
Cwrs Ymarfer Cyfreithiol ac yn cael 
ei  noddi  gan  gwmni Norton Rose  o 
Lundain. 

MEDAL  GWYDDONIAETH  A 
THECHNOLEG 
Dyfarnwyd  Medal  Gwyddoniaeth  a 
T h e c h n o l e g   E i s t e d d f o d 
Genedlaethol  Cymru  eleni  i  Dr 
Elwyn  Hughes.  Rhoddir  y  Fedal    i 
gydnabod  ac  anrhydeddu  cyfraniad 
helaeth i’r defnydd o’r Gymraeg ym 
myd  Gwyddoniaeth  neu  Dechnoleg 
a  phrin  bod  neb  yn  fwy  teilwng  o’r 
anrhydedd  o  gofio  ei  gyfraniad 
arloesol a helaeth yn y maes. Mae ei 
gyhoeddiadau gwyddonol a’i fynych 
gyfraniadau, boed drwy ddarlith neu 
ar  y  cyfryngau,  yn  tystio  i  hyn  heb 
sôn am ei lafur fel un o sylfaenwyr Y 
Gwyddonydd. 

Fel  rhan  o’r  seremoni  ar  faes  yr 
Eisteddfod  cyflwynodd  yr  Athro 
Iolo  Wyn  Williams  y  cyfarchiad 
canlynol: 

Yng Nghaergrawnt, ar y lawntiau 
Y mynnai iaith i'w mwynhau, 
Eithr iaith pur ddieithr oedd hi 
I un oedd wedi'i eni 

I synio mewn Saesoneg 
Ym mro encil y Gymraeg. 

Mwynhau wnaeth, a'i mynnu hi, 
Rhoddodd ei oriau iddi. 
Iaith ei ford, iaith labordy 
Iaith ffel i'w harddel yn hy. 
Iaith smart a iaith ei gartref 
Iaith ei waith a'i ymchwil ef. 

Ddysgedig a sgeptig ŵr, 
On'd ydwyt yn Undodwr? 
Y savant o Faesyfed, 
Y di­lol ei hyd a'i led, 

Mor gymen dy lên a'th lith, 
Elwyn, rwyt ti'n athrylith. 
Onid wyt eilun ein dydd, 
Elwyn, ti yw'n Medalydd 

Teyrnged  gwbl  haeddiannol. 
Llongyfarchiadau Elwyn! 

GWELLHAD BUAN 
Trueni na allodd Ceri Hughes fynd i 
gyd­ddathlu  gydag  Elwyn  yn  yr 
Eisteddfod  ond  da  yw  ei  gweld 
gartref  wedi  cyfnod  yn  yr  ysbyty. 
Gobeithio y bydd y goes yn cryfhau 
yn fuan. 
Dymunwn yn dda i Hywel Roberts 

ar  ôl  ei  lawdriniaeth  yntau  yn 
ddiweddar. 

PRIODAS DDA 
Llongyfarchiadau i Lisa Snowball ac 
Ian Weighell  ar  achlysur  eu priodas 
ym  Mharc  Glanusk,  Crughywel  ar 
Orffennaf  y  30ain. Gweinyddwyd  y 
gwasanaeth  yn  yr  eglwys  hynafol 
uwchben  yr  Afon  Wysg  gan  y 
Parchedig  Morgan  Llewelyn,  y 
delynores  oedd  Sali  Jones  a'r 
organyddes,   Marian  Falvey. 
Darllenwyd  cerdd  er  cof  am  daid 
Lisa gan Llio Penri. 
Roedd ffrog sidan Lisa o liw hufen 

golau  wedi  ei  chynllunio  gan 
Stephanie  Allin  ac  roedd  y  bedair 
morwyn, Branwen Thomas, Claudia 
Rooney, Tara Mainwaring a Manon 
Richards  mewn  gwisgoedd  o  sidan 
glas  golau.  Y  gweision  oedd 
Jonathan Nelms a Greg Searle. 
Yn  dilyn  mis  mel  ym  Morocco 

bydd  y  ddau  yn  dychwelyd  i'w 
cartref  ym Mhontcanna  am  ychydig 
cyn  ymgartrefu  yn  Valencia  am 
gyfnod o ddwy flynedd tra bydd Ian 
yn  hwylio  yng  nghwpan  yr 
Americas.

TONTEG A PHENTRE’R EGLWYS 
Gohebydd Lleol: Meima Morse 

Genedigaeth 
Mae  aelod  newydd  wedi  cyrraedd 
yng  nghartref  Heulyn,  Catrin  a 
Brengain Rees.  Mabon yw ei enw a 
chroeso  cynnes  iawn  iddo. 
Llongyfarchiadau  ichi  fel  teulu  ac, 
wrth  gwrs,  mae’r  cyfan  yn  meddwl 
rhagor  o  gyfrifoldeb  i  ti  Brengain. 
Gwna dy orau a phob dymuniad da i 
tithau. 

Priodas 
Priodwyd  Helen  Evans  a  Michael 
Smith  yng  Nghapel  Salem  ar  yr 
22ain  o  Orffennaf  ac  mae’r  ddau 
wedi  ymgartrefu’n  St.  David’s 
Manor.    Cofia  ei  chyn­athrawes, 
Miss  Dilys  Davies,  am  Helen,  a’i 
chwaer   Nanet t e,   yn  ysgol 
Pontygwaith cyn  iddi  fynychu ysgol 
Rhydfelen  ac  yna  Phrifysgol 
Llanbedr  pont  Steffan.    Mae  Dilys 
yn  ymuno  â  ni’n  yr  ardal  hon  i 
ddymuno’r gorau i Helen a Michael. 

Capel Salem 
Tristwch  mawr  i’r  Capel  fu’r 
newydd  am  farwolaeth  Mrs.  Beti 
Tilling.   Er  ei  bod wedi  dioddef o’i 
salwch  –  crydcymalau  gwynegol­ 
rhan  fwyaf  o’i  bywyd  doedd  hyn 
ddim  wedi  ei  hatal  rhag  cefnogi  ac 
ymddiddori’n rymus mewn achosion 
di­ri.
Mae’n  wir  i  ddweud,  wrth  gwrs, 

na  fyddai  Mrs.  Tilling  wedi  troi  i 
addoli  i  Salem  pe  byddai  Capel 
Bryntirion,  ac  wedi  hynny,  Capel 
Bethesda’n  para  i  fod  ar  eu  traed. 
Bu’n  aelod  selog  ac  yn  ffyddlon  ei 
gwasanaeth yn enwedig gyda’r canu 
yn  y  ddau  gapel  hyn.    O  ddiflastod 
cau’r  ddau  gapel  hwn  yn  eu  tro, 
cafodd  Salem  y  fraint  i  groesawu 
Mrs.  Tilling  fel  aelod.    Yma  bu’n 
addoli  am  y  rhan  fwyaf  o  ugain 
mlynedd  olaf  ei  hoes  ac  roedd  yn 
ysbrydoliaeth lwyr  i wrando arni yn 
darllen  neu  weddïo  ar  ddechrau 
gwasanaeth.    Anaml  iawn  byddai 
angen iddi agor y llyfr emynau gan y 
gwyddai  rhan  fwyaf  o’r  emynau  ar 
ei  chof,­  nodwedd  brin  iawn  yn  yr 

oes hon. 
Trwy  gefnogaeth  ddi­ben­ 

draw  Bill,  ei  gwr,  medrodd  Mrs. 
Tilling  ymestyn  gorwelion  ei 
diddordebau  o  fyd  darllen  a 
barddoni  i  feysydd  fel  cefnogi 
chwaraeon,  yn  enwedig  rygbi  a 
chriced  lle  roedd  eu mab Robert  yn 
chwarae  rhan  flaenllaw.    Byddai 
wrth  ei  bodd  hefyd  yn  teithio  i 
wahanol   l eoedd  er   mwyn 
gwerthfawrogi diwylliant ac arferion 
gwahanol.    Beth  bynnag  byddai’n 
ymddiddori  ynddo  byddai  Mrs 
Tilling  yn  ei  gefnogi  i’r  carn  ac  yn 
annog  eraill  i  wneud  yr  un  peth. 
Gwerthfawrogai,  a  byddai’n  hael  ei 
mynegiant  bob  tro  ­  unrhyw 
ddatblygiad  o  ran Cymreictod yn yr 
ardal.    Wedi’r  cyfan,  cafodd  Mrs. 
Tilling  a’i  phum  chwaer  ac  un 
brawd  eu  geni  a’u  magu’n  yr  ardal 
hon  gan  symud  o  Dŷ’r  Ysgol  yn 
Wood  Road  i,  ie,  Dŷ  Capel,  Capel 
Bryntirion.        Mrs.  Dilys  Morgan 
yw’r  unig  aelod  o’r  teulu  parod  ac 
amryddawn hwn sydd ar ôl bellach. 
Roedd y gwasanaeth angladd yng 

ngofal  ei  gweinidog,  y  Parchedig 
Peter Cutts, ac  roedd yntau yn  fawr 
ei  werthfawrogiad  i  Mrs.  Beti 
Til l ing  am  ei  chroeso  a’ i 
c h e f n o g a e t h   d d i ­ b a i d . 
Cydymdeimlwn  yn  fawr  â  Bill,  ei 
gŵr,  Robert  ei  mab  a’i  wraig 
Jennifer,  â  Geoffrey  ei  hŵyr  a’i 
wraig  Nicola  a  hefyd  â  Dilys  ei 
chwaer. 

Ysgol 
Heol y Celyn 

Ffarwelio 
Yn  anffodus  rhaid  ffarwelio  â  dau 
aelod  o  staff  ar  ddiwedd  y  tymor 
yma  sef  Mr  Gavin  Ashcroft  o'r 
Adran Gymraeg a Mrs Kerry Cogbil 
o'r Adran  Saesneg. Rhaid  diolch  yn 
fawr i'r ddau am eu holl waith caled 
yn yr ysgol drwy'r  flwyddyn a phob 
lwc iddynt yn eu swyddi newydd. 
Byddwn yn ffarwelio hefyd a phlant 
blwyddyn  6  wrth  iddynt  symud 
ymlaen i'r ysgol uwchradd. Cawsom 
bleser   mawr  o'u  gweld  yn 
perfformio eu gwasanaeth olaf yn yr 
ysgol  ar ddiwrnod  olaf  y  tymor. Da 
iawn chi. 

Genedigaeth 
Rhaid  llongyfarch  Miss  Julie  Jones 
ar  enedigaeth  ei  merch  o'r  enw 
Millie Anne a hefyd ar ei dyweddïad 
diweddar. 

Ffair Haf 
Hoffwn ddiolch i bawb a fynychodd 
y Ffair Haf ar Orffennaf yr l6eg, braf 
oedd  gweld  gymaint  o  gefnogaeth. 
Bu  i'r  plant  fwynhau  eu  disgo 
diwedd  tymor  hefyd  a  gafodd  ei 
gynnal nos Lun olaf y tymor. Diolch 
i'r  Gymdeithas  Rieni  ac  Athrawon 
am drefnu'r digwyddiadau. 

Dysgu Seiclo 
Buom  yn  ffodus  iawn  o  roi  cyfle  i 
blant  blwyddyn  6  ymgymryd  â 
chwrs  seiclo  a  llongyfarchiadau  i 
bob un a lwyddodd i basio'r cwrs. 

Profiad Dysgu 
Hoffwn  ddymuno  yn  dda  i  gyn­ 
ddisgybl  o'r  ysgol  sef  Talia  Parfitt 
sydd  wedi  bod  yma  gyda  ni  ar 
brofiad  dysgu cyn dechrau ei  chwrs 
ymarfer dysgu yn UWIC. 

Bwlio 
Ac  yn  olaf  y  mis  yma  hoffwn 
ddiolch  i  PC Siân  James  am  ddod  i 
drafod bwlio gydag Adran Gymraeg 
yr  ysgol.  Roedd  y  sgyrsiau  yn 
fuddiol  iawn  ac  rwyn  siŵr  fod  y 
plant wedi gwrando ar ei chyngor. 

Cymunedau yn Gyntaf 
Menter Iaith 

Cronfa Grantiau Bach 

Cyfle i’ch cymdeithas / mudiad 
cael hyd at £300 i hybu eich 

gweithgareddau. 

Ffoniwch 01685 877183 
am ffurflen 

Dyddiad cau 9 Medi 2005

Cefnogwch 
Y CYMRO 

Papur Cenedlaethol Cymru 
ers 1932. 

Ffonwich Edwina 
01970 615000 

am fanylion tanysgrifio. 

GILFACH GOCH 

Gohebydd Lleol: Betsi Griffiths 

YSGOL GYNRADD GYMRAEG 
EVAN JAMES 

www.ysgolevanjames.co.uk 

FFARWELIO 
Pob dymuniad da i Mr Gwilym, Ms. 
Quealey  a  Mrs.  Galvin  sydd  wedi 
gadael  yr  ysgol.  Diolch  yn  fawr  i’r 
tri am eu gwaith caled. 

G W A S A N A E T H A U   A 
CHYNGHERDDAU 
C a f w y d   gw a s a n a e t h a u   a 
chyngherddau  ardderchog  gan  bob 
dosbarth  yn  yr  ysgol  yn  ystod  y 
tymor.    ’Roedd  rhieni  plant 
dosbarthiadau 1  i  8 wrth  eu boddau 
yng nghyngherddau diwedd y tymor 
yn y neuadd. 
Perfformiodd  plant  blwyddyn  6 

sioe  ‘Joseff  a’i  Got  Amryliw’  yn 
Eglwys  Unedig  Dewi  Sant  yn  Heol 
Gelliwastad  ac  fe  gafodd  y  plant 
hwyl  yn  dysgu  nifer  o  ganeuon 
newydd ar gyfer y sioe. 
Yn ystod y gwasanaeth ffarwelio â 

phlant  blwyddyn  6  cyflwynwyd 
Cwpan  Jessica McKeown  i Carwyn 
Geraint  Rees  am  ei  gyfraniad  i 
weithgareddau’r  ysgol  ar  hyd  y 

blynyddoedd  a   chyflwynodd 
cadeirydd  llywodraethwyr  yr  ysgol 
Mrs.  Jayne  Edwards  rodd  gan  yr 
ysgol  i  holl  holl  blant  y  flwyddyn. 
Yn  yr  un  gwasanaeth  cyflwynwyd 
tarian  mabolgampau’r  ysgol  i 
gapteiniaid  tîm buddugol Taf, Seren 
Brown a Nathan Warren. 

TEITHIAU 
Aeth  nifer  o  blant  yr  ysgol  ar 
deithiau yn ystod y tymor : 
dosbarthiadau  3  a  4  i  Drên 
Mynyddig  Aberhonddu  a  Pharc 
Cyfarthfa ym Merthyr; 
dosbarthiadau  5  a  6  i  ganolfan 
chwarae “Jumps” yng Nghaerdydd; 
dosbarthiadau  7  ac  8  i  ‘Fferm  Y 
Ffrindiau Bach’ yn Nhrehopcyn; 
dosbarthiadau  11  a  12  i  Lancaiach 
Fawr; 
a  dosbarthiadau  13  ac  14  i’r  Sioe 
Frenhinol. 

YMWELIADAU 
Daeth  Steven  Attwell  i’r  ysgol  i 
berfformio  sioe  ‘Branwen’  i  blant 
dosbarthiadau  7  i  16;  daeth  Phil  a 
Ieu  i  gyflwyno  eu  sioe  haf  i 
ddosbarthiadau  5  i  16;  a  daeth 
gweinidog  Eglwys  Unedig  Dewi 
Sant  yn  Heol  Gelliwastad,  Mr 
Walkling,  i  son  am  ei  waith  wrth 
blant dosbarthiadau 9 a 10. 

CYMDEITHAS  RHIENI  AC 
ATHRAWON 
Diolch  i  holl  swyddogion  y 
gymdeithas am eu help yn codi arian 
ym  marbeciw  haf  yr  ysgol  a  hefyd 
am baratoi te yn y cyngherddau. 

MISS SAIGON 
Dydd  Sadwrn  Gorffennaf  9fed  aeth 
dau lond bws o'r Gilfach i Gaerdydd 
i  Ganolfan  y  Mileniwm  i  weld 
cynhyrchiad  o  'Miss Saigon'. Roedd 
hi'n  ddiwrnod  braf  a  chyn  mynd 
mewn  i'r  Neuadd  roedd  amser  i 
ymweld  â  Gŵyl  Bwydydd  Cymru 
oedd yn digwydd yn y Bae ar yr un 
pryd. Cyn bo  hir  roedd  hi'n  amser  i 
fynd  i  mewn  i'n  seddau.  Roedd  y 
perfformiad  yn  fendigedig  a  phawb 
yn  rhyfeddu  at  y  set  a'r  newidiadau 
slic.  Diolch  i  Julie  Kelly,  Swyddog 
Datblygu'r Celfyddydau, am drefnu'r 
ymweliad. Mae hi wedi  addo  trefnu 
rhagor  o  ymweliadau  ar  gyfer  yr 
Hydref ac mae pawb yn 
edrych ymlaen. 

YMDDEOLIAD 
Dymuniadau  gorau  i  Mrs  Lynne 
Rowe,  Dirprwy  Brifathrawes  Ysgol 
Hendreforgan, sy'n ymddeol wedi 31 
o  flynyddoedd  yn  yr  Adran 
Fabanod.  Dymunwn  ymddeoliad 
hapus  iawn  iddi.  Ymunodd  cyn­ 
aelodau'r staff gyda'i chydweithwyr i 
ddymuno'n  dda  iddi  mewn  cyfarfod 
arbennig ar ddiwedd y tymor. 

LLONGYFARCHIADAU 
Llongyfarchiadau  i  ferched  y 
D o s b a r t h   G w n i o   a m   e u 
hymdrechion  ar  hyd  y  flwyddyn  yn 
codi  arian  at  achosion  da.  Cyn  y 
Nadolig buont wrthi yn  gweu  sanau 
Nadolig  a'u  llenwi  a  losin  a bu Mrs 
Elaine  Moore  yn  gwneud  cardiau 
cyfarch a'u gwerthu. Codwyd £1123 
er  budd  Tŷ  Hafan.  Cyn  y  Pasg  tro 
Ysbyty  Felindre  oedd  hi  a  bu’r 
merched wrthi'n gweu ac yn gwerthu 
cywion  Pasg.  Gwerthwyd  gwerth 
£1220. 
Rhwng  y  ddwy  elusen  dyna 

£2,343  i  gyd,  ond  heb  y  prynwyr 
byddai'r  gwaith  yn  ofer.  Carai'r 
merched  ddiolch  yn  fawr  iawn  i'r 
bobl  a  fu  mor  barod  i'w  cefnogi 
drwy  brynu'r  sanau  a'r  cywion  ­  ac 
mae  nhw  wedi  dechrau  gweu  ar 
gyfer y Nadolig yn barod! 

GUILD Y MERCHED 
Daeth y flwyddyn i ben gyda Taith i 
Aberhonddu  ar  y  chweched  o 
Orffennaf  a Bwffe  ar  fferm Bysgod 
Hendre­ifan­goch  yr  wythnos 
wedyn.  Roedd  yn  noson  hyfryd  a'r 
olygfa  o  lan  y  llyn  yn  fendigedig. 
Bydd  y  tymor nesaf yn  dechrau ym 
mis Medi. 

CROESO 
Croeso  i  Rachel  Churchlow  sydd 
wedi  ei  phenodi  yn  gydlynydd  i'r 
gwirfoddolwyr  yn  y  Ganolfan 
Gymunedol  .  Bydd  '  Cymunedau'  n 
Gyntaf'  yn  cynorthwyo  er  mwyn 
trefnu  cwrs  cydnabyddedig  i'r 
gwirfoddolwyr  a  bydd  y  project  yn 
cychwyn  mewn  cyfarfod  lansio 
arbennig ar Medi l0ed. 
Roedd  y  Pwyllgor  Rheoli  a 

gweithwyr  y  Ganolfan  Gymunedol 
yn  falch  iawn  i  glywed  iddynt  foti 
yn llwyddiannus yn eu cais am grant 
i godi rhan tri i'r adeilad.

Taith i’r Wladfa yn 
gorffen yn y dechrau 
Mynd  nôl  i’r  dechrau  oedd  cam  olaf 
taith  Merched  y  Garth    yn  y  Wladfa. 
Gadael  tref  fwyaf  yr  ardal,  Trelew,  a 
mynd  ar  draws  y  paith.  Roedd  y  tir  yn 
ddifrwyth  ac  anial  ac  yn  gymharol 
wastad. Wrth deithio  gwelwyd  ambell  i 
gwt  bach  ar  ochr  y  lôn  oedd  yn  fan 
cysegredig  i’r  gauchos,  lle  iddynt 
ddiolch  am  eu  cynhaliaeth  a  rhoi 
offrymau  i’r  duwiau.  Yna  daeth  bae 
hyfryd  Porth  Madryn  i’r  golwg,  yma 
byddai  ein  cartref  olaf  ar  y  daith  yn  y 
Wladfa  a  dyma  lle  glaniodd  y 
mewnfudwyr cyntaf a ddaeth ar fwrdd y 
Mimosa yn 1865. 
Ar  ochr  ddeheuol  traeth  eang  Porth 

Madryn  saif  creigiau  Punta  Cuevas. 
Dewisodd  y  llongwyr  lanio  fan  hyn 
mewn  man  cysgodol  yn  y  bae  yn 
hytrach na mentro rownd y trwyn i fewn 
i bae afon Camwy. Ond doedd dim  i’w 
gael  yma  ­  dim  ond  diffaethwch  llwyr. 
Roedd  rhaid  gwneud  cysgodfan  yn  yr 
ogofau  a’r  creigiau  ar  lan  y  môr  a 
danfon rhai o’r gwŷr ymlaen  i ddyffryn 
Camwy.  Adroddir  yr  hanes  mewn 
Amgueddfa  ac  yma  hefyd  mae 
cofgolofn  i’r  mewnfudwyr  cyntaf. 
Roedd  yn  amlwg  fod  yr  amodau  ar  y 
Mimosa  wedi  bod  yn  wael  iawn  ac  yn 
dilyn  y  gobaith  o  gyrraedd  gwlad 
ffrwythlon  roedd  glanio  ym  Mhunta 
Cuevas  yn  siom  aruthrol.  Bu  nifer  o’r 
fintai  yno  am  dros  flwyddyn  a  bron  a 
throi  nôl  am  Gymru.  Bu’r  Indiaid 
brodorol  yn  gymorth  iddynt  ddygymod 
â’r  elfennau  wrth  i’r  cynhaeaf  gyntaf 
fethu. Gellir darllen yr hanes mewn llu o 
lyfrau ond mae dod i weld y sefyllfa yn 
gwneud byd o wahaniaeth. 
Er bod ein taith yn dod i ben roedd ein 

tywysydd,  Andres  Roberts,  yn  mynnu 
ein  bod  yn  gweld mwy o  fywyd gwyllt 
yr  ardal.  Felly  i  ffwrdd  â  ni  ar  draws 
Penrhyn Valdes a mynd ar gwch i weld 
morfilod  a  bywyd  gwyllt  y  môr  ar 
ddiwrnod  heulog  bendigedig.  Ymlaen 
wedyn  i  weld  rhagor  o’r  penrhyn  ac 
uchafbwynt  y  daith  i  lawer  ­  gweld 
armadillo! 

Enwyd  Porth  Madryn  gan  un  o 
noddwyr cyntaf mudiad y Wladfa, Love 
Jones  Parry.  Roedd  e’n  byw  yng 
Nghastell  Madryn,  yn  Llŷn.  Oherwydd 
bod  ei  dad  wedi  prynu  un  o  ffermydd 
ystâd  Castell  Madryn  roedd  gan  Guto 
Roberts,  gŵr  i  un  o  aelodau  Côr 
Merched  y  Garth,  ddogfennau  am 
arwerthiant  ystâd  Castell  Madryn  yn 
1900.  Ac  mewn  seremoni  gafodd  gryn 
sylw  ar  y  teledu  lleol  cyflwynwyd  y 
dogfennau  i  ofal  Amgueddfa  Punta 
Cuevas. 
Ar  ein  noson  olaf    trefnwyd  noson 

lawen  yng  nghwmni  Coro  Puerto 
Madryn  a  Chymdeithas  Gymraeg  y 
cylch.  Noson  arall  o  wledda,  canu  a 
chyd­ganu  Calon  Lân  yn  Sbaeneg  a 
Chymraeg  a  pherfformiad  o  ddawnsio 
traddodiadol  gan  ddeuawd  o’r  côr  lleol 
oedd wedi gwefreiddio pawb. 

Gair gan Catrin 
Annwyl Ferched 
Dw  i  ddim  yn  credu  mod  i  wedi 
sgwennu'n  iawn  atoch  chi  ers  i  chi 
ddychwelyd  o  Batagonia  i  Gymru,  ond 
dw  i  newydd  ddarllen  tipyn  am  eich 
taith  yn  y  Tafod  ac  felly  dyma  godi'n 
fuan a sgwennu gair bach. 
Dw  i  eisiau  diolch  o  galon  i  chi  am 

bob peth.   Buodd eich  taith yn hwyl ac 
yn ddifyr ac yn llwyddiannus iawn i chi 
dw  i'n  siwr  ond  dw  i  ddim  yn  credu  y 
gwyddoch  gymaint  o  argraff  a 
wnaethoch  chi  fan  hyn.    Does  dim  un 
côr  o  Gymru  erioed  wedi  gneud 
cyngerdd  yn  Nhrefelin  ­  dim  un,  ac 
roedd  y  gymdeithas  yno'n  hynod  o 
ddiolchgar,  ac  yn  sicr  does  neb  wedi 
gneud  noson  lawen  ym  Madryn  fel  y 
gwnaethoch  chi!  Maen  nhw'n  dal  i 
siarad am y peth.  Efallai eich bod wedi 
gweld  rhai  aelodau  côr  Madryn  yng 
Nghymru'n ddiweddar  ­ mae cymaing â 
15 wedi bod yn dysgu Cymraeg ar gyfer 
y daith hon a llawer o'r brwdfrydedd yn 
ganlyniad i'ch ymweliad chi! 
Roedd eich cyfraniad yn amhrisiadwy, 

ac yna i goroni'r cyfan dyma CHI'N rhoi 
arian i NI!!!!!!!!!!!!!  sôn am ein ffiol sy 
lawn!  Hoffwn i chi wybod ein bod felly 
wedi casglu $80,000 o besos erbyn hyn 
ac rydym yn y broses o brynu adeilad a 
darn bach o dir er mwyn medru sefydlu 
ein  hysgol  feithrin  a'n  canolfan 
Gymraeg  yma  yn  Nhrelew.    Dyn  ni'n 
gobeithio agor  y  drysau  i  ysgol  feithrin 
swyddogol  ddwyieithog  Gymraeg  felly 
ym mis Mawrth 2006 ­ a phwy a ŵyr be 
ddaw  nesa  ­  ysgol  gynradd  Gymraeg 
falle! amser a ddengys! 
Diolch o galon i chi am bob peth ­ am 

ddod yma yn y lle cynta, am fwynhau ac 
am roi cymaint o fwynhad. 

Diolch o galon 
Catrin 

Côr Merched y Garth ym Mhatagonia 
Gwanwyn 2005 

I Catrin Morris, Trelew 
(am gael menthyg ei thelyn) 

Uno eneidiau wnâi hiraeth pob nodyn, 
A pha Iwerydd pan ganai d'offeryn? 
Tynhau a wnâi'r tannau tynn, ­ asiad co', 
A chydio ein dwylo wnâi swyn dy delyn. 

Punta Tombo, Arfordir Patagonia 
(gwladfa  adar!) 

Crio wnai côr yr ewyn o lwyfan 
Dolefus y tywyn; 
A thango­swagro yn syn 
Ogam pengam y pengwyn. 

I Llinos Swain 
(arweinydd ac unawdydd) 

Ar frig uchaf yr hafnos ­ canu'n bert 
Ac yn bur wnâi'r eos; 
Ond ail yw, cans canu'n dlos 
Â'i holl enaid wna llinos. 

Rhys Dafis 

Coro Puerto Madryn 
a’r pâr yn  dawnsio 

Y côr neu’r fintai gyntaf yn glanio ym 
Mhunta Cuevas? 

Guto yn cyflwyno dogfennau am 
Castell Madryn 

Eiddil Fimosoa drwy ddylif misoedd, 
Hwyliai i'w hantur ar wamal wyntoedd 

Diolch  i  Eleri  a  Rae  am  drefnu  taith 
arbennig, i Llinos a Meinir am arwain a 
chyfeilio Côr Merched y Garth, i Andres 
Roberts  a’r  gyrrwyr  am  ein  tywys  ar 
draws  y  paith  ac  yn  arbennig  i  Catrin 
Morris  am  sicrhau  ein  bod  wedi  cael 
profiad arbennig yn y Wladfa.

FFYNNON TAF   NANTGARW 
A GWAELOD Y GARTH 

Gohebydd Lleol: Martin Huws 

Y FFORDD YMLAEN 
Yng  nghanol  y  dathlu  ar  28 
Gorffennaf  bu  rhai’n  difaru  nad 
oedd  heol  fynediad  Ffynnon  Taf 
wedi ei hagor ynghynt. 
Mae’r  heol  yn  golygu  fod  lorïau 

mawr,  hir  cwmni  Rhys  Davies  yn 
gorfod  teithio  heibio’r  orsaf  nid  ar 
hyd  yr  heol  fawr  heibio  Ysgol 
Gynradd Ffynnon Taf. 
“Diwrnod  gwych  yw  hwn  i’r 

pentre,”  meddai  Gwyn  Davies, 
cadeirydd  cwmni  Rhys  Davies. 
“Fydd  ‘na  ddim  lori  arall  yn  teithio 
drwy ganol y pentre.” 
“Rwy’n  falch  ein  bod  yn  dathlu 

ond  yn  siwr  fod  llawer  o  drigolion 
wedi  amau  na  fyddai’r  ffordd  yn 
agor,” meddai’r Cynghorydd Eudine 
Hanagan,  Aelod  Cabinet  Adran 
Drafnidiol Rhondda Cynon Taf. 
“Dechreuodd  yr  ymgyrch  gynta 

chwarter  canrif  yn  ôl,”  meddai 
Thelma  Berrell  o  Heol  Caerdydd. 
“Ry’n  ni’n  lwcus  iawn  am  ddau 
reswm  ­  chafodd  yr  hewl  ddim  ei 
chodi ar gyfer cerbydau mawr a does 
dim damwain fawr wedi bod.” 

CYD­DDIGWYDDIAD 
‘OFNADWY’ 
Ni  allaf  ond  cydymdeimlo  â  Chris 
Cleave. Mae marchnata nofel gynta, 
yn  enwedig yn  y Gymru gyfoes,  yn 
her. 
Ond  Sais  32­oed  yw  Mr  Cleave 

ac, yn wreiddiol, penderfynodd siop 
fawr Waterstones  farchnata  ei  nofel 
drwy  lenwi  papurau  dyddiol  â 

hysbysebion ­ cyn canslo’r cyfan. 
Y rheswm oedd bod ei nofel gynta 

Incendiary  yn  rhy  realist ig. 
Gorffennaf  7,  y  diwrnod  y 
ffrwydrodd  bomiau  yn  Llundain, 
oedd  diwrnod  cyhoeddi’r  nofel  am 
hunanfomiwr yn ymosod ar stadiwm 
newydd  Arsenal,  ychydig  o 
filltiroedd o orsaf King’s Cross. 
“ M a e ’ r   a m s e r u ’ n   g y d ­ 

ddigwyddiad  ofnadwy,”  meddai’r 
nofelydd. 

YN Y FFRÂM? 
Llongyfarchiadau  i Megan Davies y 
mae  ei  llun yn cael  ei  arddangos yn 
Oriel  Bortreadau  Llundain.  “Mae 
hon  yn  uchelgais  ers  deng 
mlynedd,” meddai. 
Hi  yw  merch Margaret  Davies  ac 

wyres  y  diweddar  Mr  a  Mrs  Evan 
Williams o Garej Halfway, Ffynnon 
Taf.  Aeth  i  Ysgol  Gyfun  St  Cyres 
ym Mhenarth  cyn mynd  i Sefydliad 
Addysg  Uwch  De  Morgannwg  a 
Choleg y Brifysgol, Caerdydd. 
Mae’r  llun,  Gran  Turismo, 

portread o fam ei chariad a’i dau nai, 
wedi  ei  anfon  at  Gystadleuaeth 
Portreadau BP. 

SAMARIAID ANRHUGAROG 
Roedd hon  yn  stori  y  dylai  pawb  ei 
darllen, medden nhw. 
Criw  o  bobol  yn  teithio  ar  lawr 

ucha bws yng ngogledd Llundain am 
ddeg y nos ar Orffennaf 29. Dyn du 
ifanc  yn  gweiddi,  taflu  sglodion  a 
phawb,  ar  wahân  i  Richard Whelan 

a’i wejen, yn symud lawr llawr. 
Dechreuodd  y  dyn  du  sarhau  ei 

wejen.  Gofynnodd  Richard  iddo 
roi’r  gorau  iddi. Cafodd  ei  drywanu 
sawl gwaith. 
Gwaeddodd y wejen. Ni chyffrôdd 

neb.  Ar  ôl  i’r  ymosodwr  ddianc  ni 
ddaeth  bron  neb  i  gysuro  Richard. 
Roedd  y  bws  yn  hanner  llawn  o 
bobol  yn  troi  eu  hwynebau  cyn 
diflannu’n araf. 
Un  fenyw  gynigiodd  helpu 

Richard. Galwodd 999 a dala ei law, 
ei  gysuro.  Ond  gwrthododd  dau 
deithiwr roi eu cotiau er bod Richard 
yn siglo, yn chwysu, ei eiriau’n dew. 
Beth  fyddech  chi  wedi  ei  wneud? 

Enghraifft  ynysig  efallai.  Ond  os 
nad  oedd  hi,  beth  mae  hyn  yn  ei 
ddweud amdanon ni? 

DWYLO DROS Y MÔR 
Mae  brawd  menyw  o  Ffynnon  Taf 
aeth  i  fyw yn yr Unol Daleithiau yn 
dweud  ei  bod  yn  cofio  at  ei 
pherthnasau a ffrindiau yn y cylch. 
Roedd  tad­cu  a  mam­gu  Brian  a 

Maud Harrhy wedi ymfudo  i’r Unol 
Da leithiau,   i  Bennsylvania , 
ddechrau’r ugeinfed ganrif. 
Yn  1947  ysgrifennodd  Wncwl 

Arthur  at  Maud,  yn  gofyn  iddi  a 
hof fa i   f ynd  am  wyl iau   i 
Bennsylvania.  Ar  ddiwedd  ei 
gwyliau  daeth  yn  ôl  i  Gymru  am 
gyfnod  byr  cyn  dychwelyd  i 
Bennsylvania am byth. 
Dywedodd  Brian  ei  bod  hi’n  byw 

yn  nhre  lofaol  Shamorkin  ac  yn 
aelod  o  Eglwys    Annibynwyr  Bryn 
Siôn  sy’n  cynnal  cymanfa  ganu  o 
hyd. 

MARW LESLIE COMMER 
Bu  farw  Leslie  Commer,  Tyla 
Gwyn,  Nantgarw,  yn  Ysbyty 
Brenhinol Morgannwg, Llantrisant. 
Cydymdeimlwn  â’r  teulu,  ei 

ferched Anne a Jeanette, ei fab­yng­ 
nghyfraith  John,  a’i  wyrion  Simon, 
Kelvin,  Darryl,  Michelle,  Lisa  a 
Phillip.  Bu’r  angladd  yn  Amlosgfa 
Glyntaf, Pontypridd. 

CYFNOD NEWYDD 
Mae  tair  athrawes  newydd  yn 
dechrau  yn  Ysgol Gyfun  Plasmawr, 
gan  gynnwys  un  leol.  Dymuniadau 
gorau  i  Angharad  Daniel,  Heol 
Caerdydd,  sy’n  dysgu  Saesneg  o

Ysgol 
Gynradd 
Gymraeg 
Llantrisant 

PONTYPRIDD 

Gohebydd Lleol: Jayne Rees 

Hwyl Fawr! 
Mae  teulu  o  Graigwen  newydd 
ddechrau  ar  gyfnod  newydd  wrth 
symud  i  fyw  i  Qatar  yn  y  Dwyrain 
Canol.Roedd  Paul  a  Suzanna 
Joseph a’i meibion, Sion a Bruno yn 
byw  yn Hillside  View.  Athro  ysgol 
oedd  Paul  yn  Ysgol  Gyfun 
Rhydywaun  ond  erbyn  hyn    mae  e 
a’i  wraig  yn  dysgu  yn    yr  Ysgol 
Ryngwladol  yn  Qatar.  Bydd  y  bois 
yn mynychu’r ysgol hefyd ­  tipyn  o 
newid  iddynt  ar  ôl  yr  holl 
flynyddoedd  yn  Ysgol  Gymraeg 
Evan James. Pob lwc iddyn nhw. 

Ymwelydd diddorol. 
Yn ddiweddar  fe welson   ni  deulu’r 
Miles o Graigwen yn croesawi aelod 
newydd  i’w  cartref.  Hwyrach  y 
dylwn  ychwanegu  nad  oedd  pawb 
mor  groesawgar    a Thomas  a Beth! 
Llygoden fawr oedd yr ymwelydd – 
a roedd hi’n cael treulio wythnos yn 
unig  dan  ofal Thomas. Cafodd  fynd 
am  dro  i  Eisteddfod  yr  Urdd  yn  y 
Bae a chael ei thrin fel V.I.P. Bydde 
Thomas  a’i  chwaer  fach, Beth wedi 
cadw’r  lygoden  ond  nid  dyna 
ymateb  ei  fam,  Karen  a’i  chwaer 
fawr , Charlotte. Efallai i chi weld y 
rhaglen  “Anifail  am  Wythnos  “  ar 
S4C yn ystod mis Gorffennaf. 

Penblwydd 
Penblwydd Hapus  i  Jayne Rees  fu'n 
dathlu  penblwydd  arbennig  ym  mis 
Awst. 

Fedi  ymlaen,  Angharad  Morgan 
(Addysg  Gorfforol)  a  Teleri  Morris 
(Mathemateg). 

DIGWYDDIADAU 
CAPEL BETHLEHEM, Gwaelod­ 
y­garth,  10.30am.  Medi  4:  Y 
Gweinidog, Oedfa Gymun; Medi 11: 
Y  Parchedig  Noel  Gibbard;  Medi 
18:  Y  Gweinidog;  Medi  25:  Y 
Parchedig Dafydd Edwards. 

GWERSI  CYMRAEG,  Llyfrgell 
Ffynnon  Taf,  nos  Lun,  o  Fedi  19 
ymlaen, 6.30­8.30. 

CYLCH  MEITHRIN  Ffynnon 
Taf,  9.30­12,  dydd  Llun  tan 
ddydd  Gwener. Taliadau:  £4.75  y 
sesiwn. Ti a Fi,  1.15­2.30 bob dydd 
Mawrth. Taliadau: £1.50 y sesiwn. 

CYMDEITHAS  ARDDWROL 
Ffynnon  Taf  a’r  Cylch:  ddydd 
Mawrth  cynta’r  mis,  Clwb  Cyn­ 
Aelodau’r  Lluoedd  Arfog,  Glan­y­ 
Llyn.  Manylion  oddi  wrth  Mrs 
Toghill,  029 20 810241. 

Agoriad swyddogol 
Ar  ddydd  Gwener  y  pymthegfed  o 
Orffennaf,  agorwyd  yr  ysgol  yn 
swyddogol.    Yn  y  bore,  trefnwyd 
seremoni  i’r  disgyblion,  staff, 
llywodraethwyr  a  chynrychiolaeth  o 
rieni  a  swyddogion  o’r  Awdurdod. 
Dadorchuddiwyd  plac  arbennig  gan 
y  Cynghorydd    Mike  Forey  (Aelod 
o’r  Cabinet  ar  Faterion  Ysgolion)  a 
Mr Gareth Edwards MBE.  Yn ystod 
y  seremoni,  cafwyd  ychydig  o 
gefndir  yr  ysgol  gan  Mrs  Siw 
Thomas  (Pennaeth),  gweddi gan Mr 
Ryan  O’Neil  (Dirprwy  Bennaeth), 
dymuniadau  da  gan Mr Dewi  Jones 
(Cyfarwyddwr y Gyfadran Addysg a 
Dysgu  Gydol  Oes)  yn  ogystal  ag 
eitemau gan gôr yr ysgol,  a  thriawd 
telyn  gan Heti  Edge, Rhian Hughes 
a  Sophie  Nicholls.    Paratowyd 
lluniaeth  ysgafn  ar  gyfer  y 

gwesteion  yn  y  bore  a  pharti  gan 
gynnwys  ras  falwnau  ac  ymweliad 
gan  “Cariad”  y  clown  yn  y 
prynhawn. 

Ymweliadau gan gwmnïau drama 
Cafodd  disgyblion  yr  Adran  Iau 
gyfle  i  fwynhau  dwy  ddrama  yn 
ystod  pythefnos  ola’r  tymor,  sef 
“Stori  Branwen”  gan  Gwmni’r 
Bardd a “Henry and his Six Wives” 
gan Working Space Theatre.  Roedd 
y  plant  wrth  eu  bodd  gyda 
pherfformiadau  bywiog  y  ddau 
gwmni. 

Dathliadau diwedd tymor 
Cynhaliwyd diwrnod Ffrengig yn yr 
ysgol ar y 14eg o Orffennaf.  Cafodd 
y  plant  gyfle  i  wisgo  yn  lliwiau 
Ffrainc,  i  flasu  rhai  bwydydd 
Ffrengig  ac  i  ddysgu  ychydig  o’r 
iaith hefyd. 
Trefnwyd  parti  yn  ystod  yr 

wythnos  olaf  ar  gyfer  yr  holl  blant 
o e d d   w e d i   c y f r a n n u   a t 
weithgareddau allgyrsiol yr ysgol yn 
ystod  y  flwyddyn.    Ar  ddiwedd  y 
parti, roedd cyfle  i’r  rhieni  fwynhau 
perfformiad  gan  gôr  yr  ysgol. 
D e r b yn i od d   y   p l a n t   yma 
dystysgrifau  arbennig  am  eu 
cyfraniadau  mewn  gwasanaeth  ar 
fore ola’r tymor. 

Ffarwelio 
Cynhaliwyd  gwasanaeth  arbennig  i 
rieni  Blwyddyn  6  ar  yr  ugeinfed  o 
Orffennaf.   Yn ystod y gwasanaeth, 
soniodd y plant am eu hatgofion am 
eu  cyfnod  yn  yr  ysgol  ac  am  eu 
gobeithion am y dyfodol.  Edrychent 
yn  smart  iawn  yn  y  crysau­t  a 
argraffwyd yn arbennig ar eu cyfer. 
Yn ogystal â ffarwelio â’r plant sy’n 
symud  ymlaen  i’r  ysgol  gyfun, 
hoffem  hefyd  ddymuno’n  dda  i 
Carrie­Ann Williams a symudodd i’r 
Iwerddon i fyw, ac i Dewi Shorrock 
a  Mali  Wilde  sy’n  mudo’r  holl 
ffordd  i  Awstralia.    Gobeithio  y 
byddant yn cadw mewn cysylltiad â 
ni. 

Cyn­filwyr 
Cafodd  disgyblion  Blwyddyn  5 
ymwelwyr arbennig ar yr ugeinfed o 
Orffennaf,  sef  pedwar  o  gyn­filwyr 
yr Ail Ryfel Byd.  Mae’r plant wedi 
bod  yn  astudio’r  cyfnod  yn  eu 
gwersi  hanes,  ac  roeddent  wrth  eu 
bodd  yn  holi’r  ymwelwyr  am  eu 
profiadau  a  gweld  rhai  o’r 
gwrthrychau  yr  oeddent  wedi  dod 
gyda nhw.

TONYREFAIL 

Gohebydd Lleol: D.J. Davies 

LLONGYFARCHIADAU 
Llongyfarchiadau  mawr  i  Mrs 
Stephany  Davey  Heol  yr  Ysgol 
Tonyrefail  ar  ennill  Tystysgrif 
G ened la et ho l   Uwch  mewn 
Rheolaeth  a Busnes,  ym Mhrifysgol 
Morgannwg. 
Mae  Stephany  yn  gyn­ddisgybl 

Ysgol Gynradd Gymraeg Tonyrefail 
ag Ysgol Gyfun Llanhari. Bu wedyn 
yn  gweithio  yn  y  Coleg  am  gyfnod 
cyn priodi â Peter Davey bachgen o 
Donyrefail.  Mae  yntau  yn  gweithio 
hefyd  yn  y  coleg  ac mae    ganddynt 
ddau  o  blant  Richard  ag  Emma. 
Mae’r  ddau  yn  gyn­ddisgyblion  o 
Ysgol Gynradd Gymraeg Tonyrefail 
wedyn aeth Richard i Ysgol Gyfun y 
Cymmer    a  Emma  i  Ysgol  Gyfun 
Llanhari. 
Yn  y  cyfamser  bu  Stephany  yn 

chware  rhan  amlwg  a  gweithgar  ar 
Bwyllgor  Rhieni  ag  Athrawon  yr 
ysgol  Gymraeg  a    bu’n    gadeirydd 
am gyfnod. 
Fel roedd y plant yn tyfu lan fe ail 

gydiodd yn ei gwaith yn y Coleg,  ag 
astudio  yn  rhan  amser  i  ennill  ei 
Thystysgrif  a’r  “Cap  a  Gown”. 
Llongyfarchiadau mawr Steph. 
Yn  y  cyfarfod  anrhydeddu  roedd 

yno  ddeuddyn  pwysig  ag  annwyl  i 
Stephany  sef  ei  Thadcu  a'i Mamgu, 
Mr Dan  a Mrs Mattie  Davies,  sydd 
yn  byw  yn Mhenparc,  ger Aberteifi 
ers dros ugain mlynedd bellach ar ôl 
cyfnod  hir  yng  Nghwm  Rhondda. 
Maen  nhw  wedi  bod  yn  dathlu  eu 
penblywddi  yn  90eg  oed. Does  ond 
chwe  wythnos    rhyngddynt  un  ym 
Mis Mai ar llall ym Mis Gorffennaf, 
ag  heb  yn  wybod  iddynt,  gwnaeth 
aelodau  Capel  y  Bedyddwyr 
Penparc,  lle  maent  yn  aelodau, 
ffyddlon barti  iddynt  ­  bendigedig  a 
bythgofiadwy. 
Pan  fyddwn  yn  yr  ardal  does  dim 

yn  well  gan  y  wraig  a  minnau  na 
throi  i  mewn  i’r  Bwthyn  ym 
Mhenparc  a   chael    croeso 
twymgalon  yn  eu  cwmni,  a  chlonc 
ddifyr  yn  olrhain  hen  hanes  a’r 
amser  a  dreuliasant  yng  Nghwm 
Rhondda.  Roedd Dan  yn  bregethwr 
lleyg  ac  wedi  gwasanaethu  i  bob 

enwad  yn  rhan  helaeth  o  Sir 
Forgannwg.  Er  iddo  dreulio  amser 
maith  yng  Nghwm  Rhondda  fe’i 
anwyd  yn  ardal  Llangrannog  yng 
Ngheredigion.  Ganwyd  ei  gymar 
Mattie  yng  Nghwm  Rhondda  yn 
ferch  i  weinidog  a  dreuliodd  gyfran 
o’i oes yng Nghapel Y Wig yn ymyl 
Llangrannog.  Dymuniadau  gorau  i'r 
teulu i gyd. 

DAMWAIN. 
Gwellhad buan  i Miss Nansi Lewis, 
Heol  Y  Felin  Tonyrefail  ar  ôl 
damwain  yn  yr  ardd  yn  ddiweddar. 
Bu Miss Lewis yn ffrind  da i ni yng 
Nghapel Y Ton cyn i'r achos gau. 
Rwy’n siŵr fod Nansi wedi bod yn 

gwrando  yn  astud  ar  y  teledu  yn 
ystod  wythnos  yr  Eisteddfod 
Genedlaethol  yn  ddiweddar  a'r  cof 
yn  mynd  yn  ôl  pan  enillodd  y 
Rhuban  Glas  yn  Eisteddfod 
Genedlaethol Llandybie 1946. 
Mae Miss Vida Morgan a Miss Jean 
Thomas  wedi  bod  yn  anhwylus  yn 
ddiweddar  ­  gwellhad  buan  iddynt 
ag  i  Mrs  Mary  Williams  Llys  Yr 
Efail  a Mrs  Gwenie  John  sydd  heb 
fod  yn  gant  y  cant,  Maent  yn  gyn­ 
aelodau  o  Gapel  Y  Ton  .  Pob 
bendith iddynt. 

CÔR MEIBION CYMRY 
CAERDYDD 

Mae Côr Meibion Cymry Caerdydd 
yn ail­gychwyn ymarferion 

wythnosol 

Ar 
Nos Sul, Medi’r 4ydd 

Am 
7.30 y.h. 

yn festri Capel 
Y Tabernacl, Yr Ais 

Croeso cynnes i bawb 
Yn enwedig aelodau newydd 

Eisiau her newydd? 
Beth am ddysgu 
Cymraeg ym 
Mhatagonia? 

Mae cyfle i dri pherson cymwys i ymuno 
â chynllun Dysgu’r Gymraeg yn Nhalaith 
Chubut, Yr Ariannin.   Bydd  y swyddi  yn 
dechrau  ym  mis  Mawrth  2006  ac  yn 
parhau hyd ddiwedd Rhagfyr 2006. 

Rydym yn edrych am  bersonau: 
• â  chymwysterau  addysgol  priodol  a 
phrofiad  helaeth  o  ddysgu’r  Gymraeg 
fel  ail  iaith  i  oedolion/  plant  a  phobl 
ifanc 

• a  allai  ddysgu  rhychwant  o 
ddosbarthiadau  o  safon  dechreuwyr 
hyd at safon uwch a gloywi 

• profiad  o arolygu,  hyfforddi  a  chefnogi 
tiwtoriaid newydd neu brofiad o ddysgu 
plant oedran cynradd 

• a  allai  ddatblygu  defnyddiau  dysgu 
addas  a  pherthnasol  –  plant  oedran 
cynradd yn arbennig 

• a  fyddai’n  gallu  arwain,  annog  a 
chynnal brwdfrydedd yn eu dalgylch. 

• a  allai  gyfrannu’n  allgyrsiol  i  fywyd 
cymdeithasol a diwylliannol Cymraeg y 
cymunedau 

• sydd  yn  gyfarwydd  â  defnyddio 
cyfrifiaduron 

Rhan  yw  hwn  o  Gynllun  Addysgol  a 
gyllidir  gan  Gynulliad  Cenedlaethol 
Cymru ac a reolir gan Gyngor Prydeinig 
Cymru,  mewn  cydweithrediad  â 
Chanolfan  Dysgu  Cymraeg  i  Oedolion 
Prifysgol  Caerdydd  a  Chymdeithas 
Cymru Ariannin. 

Gellir derbyn manylion pellach a  ffurflen 
gais  oddi  wrth.Linda  Hall,  Cyngor 
Prydeinig  Cymru.  Ffôn:  029  2039  7346 
neu E­bost: 
Linda.Hall@britishcouncil.org 
Dyddiad cau ar gyfer ceisiadau: 9 Mis 
Medi 2005

EFAIL ISAF 
Gohebydd Lleol: 
Loreen Williams 

Menter Iaith 

SADWRN SIARAD 
Canolfan Glyncornel, 
Llwynypia, Y Rhondda 

1 Hydref 2005 
9.30am ­ 4.00pm 

Gwersi a Choffi a Chinio £10 

Gwybodaeth bellach: 
Rhian James 01685 877183 

SWYDDI NEWYDD 
Llongyfarchiadau  gwresog  i  Siôn, 
mab  Cliff  ac  Eifiona  Hewitt, 
Penywaun  ar  dderbyn  swydd 
newydd  yn  Llundain.  Mae  Siôn 
bellach  yn  gweithio  yn  Swyddfa 
Adran Gyllid Universal Independent 
Pictures.  Mae  Eifiona  wrth  ei  bodd 
gan iddi hi a'r teulu gael gwahoddiad 
i weld premier " War of the World " 
a chael y fraint o weld Tom Cruise. 
Dymuniadau  gorau  i  Bethan  Eyres, 
merch  Rhian  a  Dave  Eyres,  Heol 
Iscoed  sydd wedi  ei  phenodi  i Staff 
Ysgol  Gymraeg  Mynydd  Bychan 
yng  Nghaerdydd.  Bu  Bethan  yn 
dysgu  am  flwyddyn  yn  Ysgol 
Gymraeg  Cwm  Gwyddon  yng 
Nghwm  Rhymni,  a  bydd  y  swydd 
newydd  yn  arbed  tipyn  o  waith 
teithio yn y bore ym Mis Medi. Pob 
dymuniad da i ti, Bethan. 
Llongyfarchiadau  hefyd  i  Ann, 

merch  Trevor  a  Barbara  Griffiths, 
Heol  y  Ffynnon  ar  dderbyn  swydd 
yn  gynorthwywraig  ddosbarth  yn 
Ysgol  Gymraeg  Y  Ferch  o'r  Sgêr 
Mae  Ann  wedi  bod  yn  cynorthwyo 
yn  y  dosbarth  yn  Ysgol  Gymraeg 
Cwm  Gwyddon  am  lawer  o 
flynyddoedd.  Pob  hwyl  i  ti  yn  dy 
swydd newydd. 

GENEDIGAETHAU 
Llongyfarchiadau  i  Tad­cu  a  Mam­ 
gu,  sef  Eirian  ac  Ann  Rees, 
Penywaun  ar  enedigaeth  ŵyr  bach 
arall.  Daeth  Mabon  i'r  byd  yn 
blygeiniol ar Orffennaf l5ed yn fab i 
Catrin  a  Heulyn,  Llannerch  Goed, 
Pentre'r Eglwys. Brawd bach annwyl 
iawn i Brengain. 
Mae  Trevor  a  Barbara  Griffiths, 

Heol  y  Ffynnon  yn  falch  iawn  o'u 
gor­wyres  fach,  Shannon  Leah  a 
gafodd  ei  geni  ym  Mis  Gorffennaf 
yn  Y  Sarn,  Penybont­ar­Ogwr. 
Merch  Jeni  Mair,  wyres  ifanca 
Trevor a Barbara yw Shannon Leah. 

TEITHIWR O FRI 
Mae David, mab hynaf Huw a Carol 
John,  Heol  Iscoed  wedi  cymryd 
chwe mis o hoe o'i waith i deithio ar 
gyfandir  De  America.  Ar  Awst  y 

nawfed  gadawodd  David  am  Quito 
yn  Ecuador  gan  gerdded  ei  ffordd 
tua  Chile.  Rwyn  siŵr  y  bydd  yn 
gartrefol  iawn i glywed sain yr  iaith 
Gymraeg  ar   ei  daith  drwy 
Batagonia.  Bydd  y  daith  yn  dod  i 
ben  ym  Mrasil  ac  mae  David  yn 
gobeithio  bod  nôl  adre  ddechrau 
Ionawr. 

DYWEDDÏO 
Llongyfarchiadau  i  Rhys  Mahoney, 
Heol  Tir  Coch  ar  ei  ddyweddïad  a 
Leanne  Davies  o  Resolfen  ger 
Castell  Nedd.  Dymuniadau  gorau  i 
chi eich dau. 

CANLYNIADAU 
TGAU A LEFEL A. 
Llongyfarchiadau  i'r  disgyblion  o'r 
pentref  sy'n  mynychu  Ysgol  Gyfun 
Rhydfelen  ar  eu  llwyddiant  yn  yr 
arholiadau. Bydd cyfle i fanylu yn y 
rhifyn  nesaf  ac  i  ddymuno'n  dda 
iddynt  yn  eu  dewis  feysydd  yn  y 
Coleg. 

AWDUR Y PENTREF 
Bydd rhai o wrandawyr selog Radio 
Cymru'n cofio am berl o raglen bob 
Bore Mawrth gan  John Hardy. Bu'n 
cyflwyno'r  sgyrsiau  bach  llawn 
hiwmor  a  ffraethineb  yma  am  yn 
agos  i  saith  mlynedd  ar  raglen 
Hywel a Nia. 
O  dan  anogaeth  Gwasg Gwynedd 

mae  John  wedi  cyhoeddi  cyfrol  o'r 
sgyrsiau  yma  o  dan  y  teitl  ­  "Cwrt 
Cosbi".  Cofiwch  brynu'r  llyfr  ac 
mae'n siŵr y cewch wledd o hwyl. 

LLWYDDIANT 
EISTEDDFODOL 
Llongyfarchiadau  i  aelodau  Côr 
Godre’r  Garth  ar  eu  llwyddiant 
ysgubol yn ennill y wobr gyntaf yng 
Nghystadleuaeth y Corau Cymysg ar 
Sadwrn cyntaf yr Ŵyl. Arweinydd y 
Côr  yw  Eilyr  Owen­Griffiths  a'r 
cyfeilydd yw Branwen Evans. 
Llongyfarchiadau  hefyd  i  aelodau 

Parti Dawns Nantgarw sydd yn byw 
yn  y  pentref  ar  gipio'r  wobr  gyntaf 
yng  Nghystadleuaeth  Tlws  Coffa 
Lois  Blake  ar  y  Nos  Wener  ac  ail 

adrodd  y  gamp  eto  brynhawn 
Sadwrn  yn  y  Gystadleuaeth  Dawns 
Stepio i Grŵp. 

Y TABERNACL 
AELODAU NEWYDD 
Yn  yr  Oedfa  Gymun  ddechrau 
Gorffennaf  derbyniwyd  tair  o 
aelodau  newydd.  Mae'r  dair  wedi 
bod  yn  dod  i'r  oedfaon  yn  ffyddlon 
ers  tro.  Bu  Margaret  White  yn 
weithgar  iawn  yn  yr  Ysgol  Sul  am 
gyfnod maith. Mae Beth Roberts yn 
arweinydd  gweithgar  iawn  gyda 
Theulu Twm~ ac mae Sara Davies~ 
sy'n hanu o Aberteifi yn aelod o dîm 
athrawon ifanc brwdfrydig yr Ysgol 
Sul  ar  hyn  o  bryd.  Croeso  cynnes  i 
chi  eich  tair  ac  rwy’n  siŵr  na 
chewch  drafferth  i  ymgartrefu'n 
hapus yn yr Eglwys. 

GWIBDAITH YR YSGOL SUL 
Bydd  gwibdaith  yr  Ysgol  Sul  yn 
mynd i Folly Farm yn Sir Benfro ar 
Ddydd  Sadwrn~  Medi  l7fed. 
Cysylltwch â Sara Thomas ar 01443 
202136 os ydych am ymuno a chriw 
bywiog yr Ysgol Sul ar y daith. 

TREFN  YR  OEDFAON  AR 
GYFER MIS MEDI. 
Medi  4  ydd  Gwasanaeth  Cymun  o 
dan ofal Y Gweinidog. 
Medi lled Arddangosfa o gynlluniau 
yr  adeiladau  yn  Neuadd  y  Pentref 
am  10  o'r  gloch  Gwasanaeth  am 
10.45a.m.  Mr  Emlyn  Davies 
Pentyrch. 
Medi  l8ed  Y  Parchedig  Derwyn 
Morris Jones Abertawe. 
Medi  25ain  Y  Parchedig  Cynwil 
Williams

MENTER 
IAITH 

ar waith yn 
Rhondda 
Cynon Taf 

01443 226386 

www.menteriaith.org 

BYGYTHIAD I’N 
GWASANAETHAU PLANT 
Pob  mis  rwyf  yn   rhest r i  ein 
gwasanaethau  plant  helaeth  sydd  yn 
cynnwys  4  cynllun  chwarae  ar  hyn  o 
br yd   yn   Rhydfel en ,   Ll anhar i , 
Abercynon  a  Bronllwyn.  Bydd  rhai 
ohonoch  yn  cofio  cynlluniau  gweddol 
lwydd i annus   yn   Y  Cymer   a 
Llynyforwyn  sydd  wedi  cau  ers  rhai 
blynyddoedd. Mae’r gwasanaethau plant 
hefyd  yn  cynnwys  nifer  helaeth  o 
glybiau  ar  ôl  ysgol  ­  Abercynon, 
Aberdâr,  Bronllwyn,  Bodringallt, 
Castellau,  Dolau,  Evan  James,  Garth 
Olwg,  Heol  y  Celyn,  Pontsionorton, 
Llantrisant,  Llynyforwyn,  Llwyncelyn, 
Llanharan,  Tonyrefail,  Tonysguboriau, 
Twynyrodyn,  Rhydygrug,  Ynyswen. 
Mae  clybiau  yng  Ngwaelod  y  Garth  a 
Phenyrenglyn  wedi  cau  ers  rhai 
blynyddoedd.    Ymddengys  y  bydd 
Ysgol  Gynradd  Tonysguboriau  yn 
rhedeg  eu  clwb  eu  hunain  o  fis  Medi 
yma  heb  ein  cymorth  ni.    Gellid 
ysg r i fennu   cyfr olau   ynglŷn   â 
llwyddiant  / methiant  y  clybiau  hyn  yn 
ogystal  â’u  gwerth  ieithyddol  sef  holl 
bwrpas gwaith Menter Iaith. 
Mae  pob  un  o’r  gwasanaethau  hyn  o 

dan  fygythiad  ac  mewn  perygl  o  gau 
oherwydd  diffyg  cefnogaeth  ariannol  o 
gyfeiriad  Y  Cynulliad  Cenedlaethol 
sydd   wed i   gwr th od  dau  gai s 
uniongyrchol am gefnogaeth a Chyngor 
Rhondda  Cynon  Taf  sydd  nid  yn  unig 
yn gwrthod ein cefnogi yn ariannol ond 
hefyd  yn  ein  rhwystro  ni  rhag  hawlio 
cefnogaeth  gan  y  Cynulliad  wrth  osod 
blaenoriaeth  leol  o  “chwarae  agored”. 
O  ganlyniad  i’n  methiant  i  gael 
cefnogaeth  ariannol  ddigonol  bu  raid 
cau  cynlluniau  chwarae’r  Haf  wythnos 
yn  gynnar  mewn  ymdrech  i  osgoi 
dyledion  hollol  anymarferol  ac  annheg 
i’r Fenter Iaith geisio ymdopi â nhw. 
I  rieni  sy’n  darllen  hyn  hoffwn 

ymddiheuro am y sefyllfa a gofyn  i chi 
gysylltu â’ch cynghorwyr  lleol, aelodau 
cynulliad lleol neu aelodau seneddol gan 
ofyn  iddynt  gefnogi  ein  ceisiadau  a 
cheisio  dylanwadu  ar  y  sefyllfa.    I 

gynghorwyr  a  gwleidyddion  sy’n 
darllen  y  geiriau  hyn  ­  gwrandewch  ar 
farn eich etholwyr os gwelwch yn dda a 
cheisio ein cefnogi mewn unrhyw ffordd 
y gallwch chi. 

G W L E I D Y D D I A E TH   A ’ R 
GYMRAEG 
Bydd  llawer  yn  gwybod  fy  mod  yn 
dadlau yn aml fod lle i bobl o bob plaid 
gefnogi’r  Gymraeg  a  bod  eisiau  i  ni 
weithio yn galed iawn i dderbyn pawb a 
chroesawu pob barn wleidyddol resymol 
o fewn y byd Cymraeg.  Mae ambell un 
yn profi’r ewyllys da yma ar hyn o bryd. 
Nid  yw  arweinydd  Cyngor  Rhondda 
Cynon  Taf,  Russell  Roberts,  wedi  ateb 
e­bost  na  ffacs  dros  yr Haf  parthed  ein 
cynlluniau  chwarae  ­  beth  gellid  ei 
ddweud  neu  wneud?    Ymddengys  bod 
Prif  weinidog  Cymru,  Rhodri  Morgan, 
yn ystyried galwadau i ddiogelu dyfodol 
yr  iaith  Gymraeg  trwy  ddeddfu  yn 
“boring”  ­  beth  ddwedwch  chi?    Mae 
cydweithrediad  a  phartneriaeth  yn 
gweithio  dwy  ffordd  ac  mae’n  bwysig 
bod  pobl  ar  y  ddwy  ochr  yn  fodlon 
gwrando  a  chydweithio  a  gwneud 
ymdrech i sicrhau nad yw’r Gymraeg yn 
fater gwleidyddiaeth pleidiol. Dwi ddim 
yn  credu  bod  y  Gymraeg  yn  fater 
gwleidyddiaeth  bleidiol  o  gwbl  a  dwi 
ddim yn credu bod ymddygiad diweddar 
Russell a Rhodri, yn adlewyrchiad teg o 
safbwynt  eu  plaid  ond  y  maen  nhw’n 
gwneud  gwaith  caled  o’r  sefyllfa  a 
chreu dyfodol ansicr iawn i Fenter Iaith 
a’r iaith Gymraeg. 

PROFFIL IEITHYDDOL 
Yn  sgil  cyhoeddi  WAW  –  catalog    o 
ddigwyddiadau  rheolaidd  Cymraeg 
Rhondda  Cynon  Taf  rydym  nawr  yn 
gweithio  ar  broffil  ieithyddol  o’r  ardal 
gan gysylltu’r manylion yn WAW gyda 
manylion y cyfrifiad diwethaf. 

E­CHLYSUR 
Wrth  symud  o  bapur  at  dechnoleg 
newydd  rydym  yn  gobeithio  cychwyn 
system  e­chlysur  o  fewn  y  misoedd 
nesaf  a  fydd  yn  golygu  bod  pobl  yn 
gallu  derbyn  nodyn  e­bost  i  ddweud 
wrthyn nhw bob tro y mae digwyddiad o 
ddiddordeb iddynt o fewn yr ardal.  Mae 
hyn eisoes ar waith yng Nghaerdydd ac 
Abertawe  a  gyda  chymorth  Bwrdd  yr 
Iaith  y  mae  nawr  yn  datblygu  trwy 
Gymru gyfan. 

BWRDD   Y R   I A I TH   A ’ R 
CYFARFOD BLYNYDDOL 
Gwahoddwyd  Meri  Huws,  Cadeirydd 
Bwrdd  yr  Iaith  Gymraeg,  i  siarad  â 
chyfarfod  blynyddol  Menter  Iaith  a 
gynhelir  yng Nghanolfan Gelf  y Miwni 
ar  20fed  Hydref  2005.    Rydym  yn 

gobeithio  yn  fawr  y  bydd  yn  derbyn  y 
gwahoddiad.  Rhoddwyd  gwahoddiad 
iddi  siarad am ddyfodol Bwrdd yr  Iaith 
o  fewn  y  Cynulliad  a  pherthynas  y 
mentrau  a’r  Bwrdd  a’r  Cynulliad  at  y 
dyfodol. Bydd rhai ohonoch yn gwybod 
bod newidiadau ar y gweill. 

YMDRECHION CODI ARIAN 
Diolch yn fawr i bawb a wnaeth noddi fi 
i gerdded i Benyfan yn ddiweddar ­ wel, 
yn  y  glaw  ar  6ed  Awst  mewn 
gwirionedd.  Casglwyd rhai cannoedd o 
bunnau  sydd  yn  help  mawr  i’r  Fenter. 
Cafwyd ymatebion diddorol i’r ymdrech 
bersonol  yma. Rhai  yn  dweud y  dylai’r 
Cynulliad  gefnogi’r  Fenter  a  rhai  yn 
dweud dylai’r Cyngor gefnogi’r Fenter ­ 
ie, ond dydyn nhw ddim neu dydyn nhw 
ddim yn darparu digon o bell bell ffordd 
felly  beth  wnawn  ni?    Mae  rhai  yn 
dweud  taw  nid  elusen  ydy’r  Fenter  ­ 
wel,  fel mae’n  digwydd  ydyn  rydyn  ni 
yn elusen ac yn gallu hawlio treth yn ôl 
ar  y  cyfraniadau  rydym  yn  derbyn. 
Bydd  sawl  ymdrech  i  godi  arian  ­ 
cefnogwch cymaint ag y gallwch chi os 
gwelwch  yn  dda.    Er  gwybodaeth 
cododd cynlluniau chwarae’r Fenter rhai 
cannoedd  o  bunnau  at  Apêl  S4C 
Rhowch Derfyn ar Dlodi eleni. 

CWLWM BUSNES Y CYMOEDD 
Croeso  i  aelod  newydd  o  staff,  rhan 
amser  wrth  gwrs  oherwydd  nad  oes 
arian  gennym,  sef  Rhys  James Aberdâr 
a  fydd  yn  ail  ddatblygu  ein  Cwlwm 
Busnes  y  Cymoedd  gobeithio  gyda

TI A FI  BEDDAU 
Bob Bore Mercher 
10.00 ­ 11.30a.m. 

yn Festri Capel Castellau, Beddau 

TI A FI TONTEG 
Bob Dydd Mawrth 

10  ­ 11.30 
yn Festri Capel Salem, Tonteg 

TI A FI CREIGIAU 
Bore Gwener 10 ­ 11.30am 

Neuadd y Sgowtiaid, 
Y Terrace, Creigiau 

Manylion: 029 20890009 

CYLCH MEITHRIN CILFYNYDD 
Bore Llun, Mercher a Iau 

9.30­11.30 
TI A FI CILFYNYDD 

Dydd Gwener 
9.30­11.30 

Neuadd Y Gymuned, 
Stryd Howell,Cilfynydd. 

Manylion: Ann 07811 791597 

chefnogaeth ymarferol Cyngor Rhondda 
Cynon  Taf  ond  gan  fod  aelod  arall  o’u 
staff heb ateb  llythyr arall nid ydym yn 
gallu bod yn siŵr am hyn ychwaith!  Ta 
waeth  fe  fydd  cyfarfod  y  Cwlwm  ar 
ddechrau mis Hydref a gobeithio y bydd 
llawer yn dod. 
Dewch hefyd i’n cyfarfod blynyddol – 

dwedwch  chi  beth  hoffech  weld  yn 
digwydd a sut  fasech chi’n denu arian i 
dalu amdano fe!  Rydym yn chwilio am 
aelodau newydd i’n Pwyllgor Gwaith yn 
arbennig  rhai  a  phrofiad  ariannol  i’n 
cynorthwyo  ni  yn  hyn  o  beth.  Rydym 
hefyd  yn  ymwybodol  iawn  bod  eisiau 
pobl y Rhondda ar ein pwyllgor felly os 
dych  chi  yn  rheolwr  banc  Cymraeg  o’r 
Rhondda  byddem  yn  hapus  iawn 
cyfarfod â chi. 

Steffan Webb 
Prif weithredwr 

Menter Iaith 

FFORWM MUDIADAU 
GWIRFODDOL 
CYMRAEG 

22 Medi 2005 
Swyddfeydd Interlink, 

Pontypridd 

Fe  fydd  y  cyfarfod  nesaf  yn  un 
arbennig iawn. Fe fydd bwffe ar eich 
cyfer  am  12.00  o’r  gloch  ac  yna  fe 
fydd  lansiad  arbennig  o  WAW 
(Wylia a ‘Ware) am 1 o’r gloch. Mae 
Cyngor  Rhondda  Cynon  Taf  a 
Menter  Iaith  wedi  gweithio  mewn 
partneriaeth  gyda  holl  fudiadau 
Cymraeg y Sir i greu cyfarwyddiadur 
unigryw,  o weithgareddau Cymraeg 
yn Rhondda Cynon Taf. 

Fe fydd y fforwm yn dechrau 
am 1.30 

Teitl y fforwm nesaf yw: 
Pwysigrwydd Hyrwyddo 

Gweithgareddau Cymraeg i 
Holl Drigolion 

Rhondda Cynon Taf. 
Gwybodaeth bellach: 

01675 877183 

Diwrnodau o Hwyl 
Bro a Blaenau 
Morgannwg 

Urdd Gobaith Cymru 
Cynhaliwyd dau ddiwrnod o Hwyl y 
mis  yma  yng Nghanol Morgannwg. 
Bwriad  yr  ŵyl  oedd  i  gynnal 
gweithgaredd  yn  rhad ac  am ddim  i 
aelodau’r  Urdd,  er  mwyn  diolch 
iddynt  am  eu  cyfraniad  i’r  Urdd 
drwy gydol y flwyddyn.  Roedd hi’n 
gyfle  i  holl  aelodau’r  rhanbarth  i 
dda t h lu   d iw ed d   b lwyd dy n 
lwyddiannus  arall  ac  edrych ymlaen 
at yr haf! 
Cynhaliwyd  y  diwrnodau  o  Hwyl 

Yng  Nghanolfan  Chwaraeon 
Aberdâr  a  Thonyrefail.    Roedd  y 
ddau  ddiwrnod  yn  llwyddiannus 
dros  ben  gyda  nifer  helaeth  o  blant 
wedi cymeryd rhan. 
Roedd  cyfle  i’r  grwpiau  symud  o 

gwmpas  a  gwneud  pob  math  o 
weithgareddau  sef  Gemau  Parasiwt, 
Golff, Athletau, Sgiliau Syrcas,  pêl­ 
droed  a  Mabolgiamocs.    Roedd 
pawb  wedi  joio  mas  draw  ac 
roeddem  yn  lwcus  i  gael  tywydd 
braf dros ben! 
Rydym yn  bwriadu  gwneud  yr  un 

peth  blwyddyn  nesaf,  gobeithiwn 
gael yr un ymateb os nad gwell  gan 
ei  bod  wedi  bod  yn  llwyddiannus 
iawn!

YSGOL GYFUN 
RHYDFELEN 

Rhaglen Datblygiad 
Personol 2005 
Am  ddau  ddiwrnod  crasboeth  ym 
mis  Gorffennaf  daeth  amserlen 
arferol  yr  ysgol  i  ben  yn  gyfan 
gwbwl.   Beth oedd ymlaen?   Yn lle 
gwersi,  cawsom  ni  sesiynau  ar 
bync ia u   Addysg   Ber sonol , 
Cymdeithasol  a  Gyrfaol.    Cafodd  y 
rhain  eu harwain gan ymwelwyr  â’r 
ysgol  ­  daeth  dros  ugain  o  gyrff 
gwahanol  i’n  helpu  ­  neu  gan 
aelodau    o’r  staff.  Er  enghraifft, 
cafodd  Blwyddyn  7  wersi  cymorth 
cyntaf  gan  St.  Ioan  a  gwersi  achub 
bywyd  yn  y  pwll  nofio.    Roedd 
Blwyddyn  8 wedi ymweld â’r  Sied 
Saff (y Safety Zone) yn Nhrefforest. 
Ym  Mlwyddyn  9  a  10  roedd 

Partneriaeth  Addysg  Busnes  wedi 
cynnal  gweithdai  ar  sut  i  fentro 
mewn  busnes.    Cafodd  y  chweched 
addysg  iechyd  a  diogelwch  i’w 
paratoi  ar  gyfer  bywyd  annibynnol. 
Ond roedd  llu o bethau eraill  hefyd, 
gan gynnwys sesiynau dawns gwych 
o  dan  arweiniad  disgybl  Blwyddyn 
10, Amy Jones ! 
Diolch  yn  fawr  i  bawb oedd wedi 

helpu, a da iawn i’r disgyblion oedd 
wedi ymateb mor dda. 

Adran Addysg Gorfforol 
Cafwyd  diwedd  tymor  gweithgar  a 
chyffrous  unwaith  eto  yn  Ysgol 
Gyfun  Rhydfelen.  Cynhaliwyd 
Ma bo l ga mp a u ’ r   y s g o l   y n 
Llechwedd, ac er inni gael glaw yn y 
bore  ni  amharodd  hynny  ar 
frwdfrydedd  y  disgyblion  wrth 
gystadlu.    Llongyfarchiadau  i  Llys 
Owain am fod yn fuddugol eleni. 
Yn  ogystal  â  hyn  cynhaliwyd 

twrnameint criced, rownderi a thenis 

Taith i Baris 
Ar  y  trydydd  ar  ddeg  o  Orffennaf 
aeth disgyblion Blwyddyn 7 ar drip i 
Ffrainc.    Aethom  ar  y  bws  a 
chawsom  lawer  o  hwyl  yn  sgwrsio 
ac  yn  chwarae  gemau  ar  y  ffordd. 
Yna,  aethom  o  Dover  i  Calais  ar  y 
cwch.    Dyma’r  tro  cyntaf  i’r  rhan 
fwyaf  o  bobl  deithio  ar  gwch,  felly 
cawsom lawer o hwyl!  Cyrhaeddom 
Ffrainc  tua  thri  chwarter  awr  yn 
hwyrach  ac  aethom  yn  syth  i  Barc 
Asterix.    Roeddem  wedi  teithio  am 
ddeuddeg  awr,  felly  roedd  bawb  yn 
flinedig! 
Yn y parc aethom gyda’n ffrindiau 

ac  roedd  llawer  o  reidiau..  Roedd 
rhai mawr, rhai enfawr, rhai cyflym, 
rhai  llai  ar  gyfer  plant  bach. 
Roeddem yno am tuag wyth awr yn 
cael  hwyl  a  sbri.    Roedd  llefydd  i 
gael  bwyd  a  llefydd  i  brynu 
anrhegion  i’r  teulu  ac  i  ffrindiau. 
Roedd  yn  boeth  iawn  yno! 
Gwelsom  yr  athrawon  amser  cinio 
ac  yna,  ar  ddiwedd  y  prynhawn, 
aethom  i’r  gwesty,    sef  Novotel 
Aulnay­sous­Bois,  Ar ôl bwyd yn y 
gwesty  cawsom  gwis  diddorol  iawn 
tu fas. 
Y bore canlynol aethom  i Baris er 

mwyn  teithio  ar  gwch  ar  yr  afon 
Seine.  Gwelsom olygfeydd hyfryd o 
Baris.  Yna aethom i weld yr eglwys 
Sacré  Coeur  a  gwneud  ychydig  o 
siopa.  Wedyn teithiom nôl i Gymru. 
Roedd  y  daith  i  wlad  dramor,  sef 
Ffrainc  yn ardderchog.   Rydym ni  i 
gyd  eisiau  dweud  diolch  wrth  Mrs 
Linda  Davies  am  drefnu’r  daith. 
Rydym ni hefyd eisiau dweud diolch 
wrth  bob  un  o’r  athrawon  a  ddaeth 
ar y daith. 

Anwen Jones a Ceri Matthews 
Blwyddyn 7 

Blwyddyn 7  ­ Cymorth Cyntaf 
gyda St. Ioan 

Blwyddyn 7 gyda Eirian Samuel o 
Gymorth Cristnogol 

Blwyddyn 9 ym myd busnes – 
Dynamo 

Geraint Thomas ac Alun Thomas Athletau yn Llechwedd  Rhodri Griffin a Bridie Morris 

parau  cymysg.    Roedd  yn  hyfryd 
gweld  brwdfrydedd  y  disgyblion  yn 
y   c y s t a d l a e t h a u   y m a . 
Llongyfarchiadau  i  bawb  a  fu’n 
cystadlu  ac  i’r  canlynol  am  ennill 
chwaraewyr  y  twrnameint.    Geraint 
Thomas  ac  Alun  Thomas.(criced), 
Nel Isaac, Kayleigh Bickford, Carys 
Thomas a Natalie Jones (rownderi) a 
Rhodri  Griffin  a  Bridie  Morris  ar 
ennill y parau cymysg (tenis).

Atebion i: Croesair Col 
34,  Pen  Bryn  Hendy,  Yr  Encil, 
Meisgyn, 
Pontyclun. CF72 8QX 
erbyn 20 Medi 2005 

Dyma gyfle arall i chi 
ennill Tocyn Llyfrau. 

Ar Draws 
1.  Enw  plentyn  ar  lwynoges 

(5,4,3) 
8.  Gŵr o radd uchel (7) 
9.  Maes y gad (5) 
10.  Budd cyffredin (6) 
12.  Un sy’n defnyddio buddai (6) 
13.  Holi, Ceisio  (5) 
14.  Math o aderyn  (4) 
16.  Plyg mewn het, ac ati (4) 
18.  Anifeiliaid  bach  a  chynffonnau 

hir (5) 
20  Bôn, cwt, cynffon  (6) 
21  Hoffi (6) 
24  Dyma (7) 
25  Mynd yn fregus (5) 
26  Y  stad  o  fod  yn  syml  ac  yn 

naturiol (12) 
I Lawr 
2.  Dewch  Cymry  hen  ac  ifanc, 

dewch    .  .  .  .  .  .  (Dafydd  Iwan) 
(1,1,3) 

3.  Cant namyn deg (6) 
4.  Mynd o dan dŵr (4) 

CYDNABYDDIR CEFNOGAETH 

I’R CYHOEDDIAD HWN 
www.bwrdd­yr­iaith.org 

5.  Enwi trwy daenellu dŵr (7) 
6.  Mam­yng­nghyfraith (5) 
7.  Rhan o’r wyneb, ochr tŷ (6) 
9.  O ffurf cylch (e.b.) (4) 
11.  Bwndel (o wair ac ati)  (5) 
12.  Crynswth, cwbl  (5) 
15  Tro, cord (7) 
17.  Tatws (6) 
18.  Rhywle i aros (4) 
19.  Pâr, cwpl (6) 
20.  Ysbaid o law (5) 
22.  Deildy (5) 
23  Blodyn bach coch (4) 

G  1  2  3  4  5  6 

7 

8 

8 

10  11  12 

13 

14  15  14  16  17 

18  19  16 

20  21  22 

18  23 

24  25 

21 

26 

G  1  G  A  A  C  O  6 

Y  R  O  E  N  Y  N  D  Y  S  G  U  7 

R  R  A  A  S  O  A 

I  R  DD  A  F  A  D  G  O  F  Y  N 

A  E  11  L  O  12  F 

I  A  R  D  13  N  O  D  Y  N  W 

TH  CH  P  O  E  N  I  I  R 

F  U  N  E  D  17  D  B  W  C  I 

A  19  N  A  21  M  A 

I  M  B  I  LL  18  C  Y  N  C  O  E  D 

N  O  A  A  F  N  O 

T  R  A  W  S  FF  U  R  F  I  O  L 

25  I  R  E  I  A 

Dewch i ddysgu Ffrangeg trwy 
chwarae gemau, canu a gwneud 
gweithgareddau o bob math! 

Hwyl go iawn! 

Clwb Ffrangeg trwy gyfrwng y 
Gymraeg i blant yr ardal. 

Bydd y Clwb yn cael ei redeg gan 
athrawes Ffrangeg brofiadol. 

Lleoliad: Ysgol Gynradd Creigiau 
Dyddiad: dechrau ar Dydd Mawrth, 
y 19eg o Fedi ac yna yn wythnosol 

yn ystod tymor yr ysgol 

Amser: 4.30-5.45yh (£5) 
Croeso i blant o bob oedran 

Enillydd  mis  Mehefin  oedd  Mrs  G 
Edwards, Pontyclun ac  enillydd mis 
Gorffennaf  oedd  Siân  Webb, 
Pontyclun.

Cornel 
y 

Plant 

Arddangos yn y 
BBC 

Roedd Alan Rosser yn un o dri artist 
oedd  yn  dangos  eu  gwaith  mewn 
arddangosfa yn ON, Stiwdios y BBC 
yn Llandaf ym mis Gorffennaf. 
Mae  Alan,  o  Waelod  y  Garth, 

newydd  dderbyn  gradd  MA  mewn 
Celfyddyd  Gain  yn  UWIC  ac  yn 
gweithio o stiwdio ym Mhontcanna. 
Dyma ei ddisgrifiad o’i waith ­ 

‘Bwriad fy lluniau yw dala y teimlad 
diaros o symud sydd yn creu ein byd 
corfforol.  Maent  yn  dangos  bod  y 
ffurf  dynol  yn  drefn  o  liw  a  siapau 
cymhleth,  dynameg,  tri­dimensiwn. 
Maent yn ymdrin â chymhlethdodau 
cymdeithasol,  diwylliannol  ac 
emosiynol, gan gynnwys perthnasau 
teuluol  o  fewn  amgylchiadau 
gofodol  adnabyddadwy,  ond  ar  y 
llaw  arall  dieithr.  Rydw  i’n 
defnyddio  dulliau  a  defnyddiau 
traddodiadol  i  gyf lawni  fy 
amcanion.’ 

Gwybodaeth i 
Ddysgwyr 

Mae  Consortiwm 
dysgu Cymraeg yr 
a r d a l   w e d i 
cyhoeddi  llyfryn 
lliwgar  ­ Cymraeg 
i Oedolion. Mae’n 
llawn o wybodaeth sydd o gymorth i 
ddysgwyr ac i Gymry Cymraeg. 
Mae  copiau  ar  gael  yn  eich 

llyfrgell  leol neu drwy ffonio 01443 
744069. 
Hefyd  mae  Prifysgol  Morgannwg 

wedi  cyhoeddi  llyfryn  am  gyrsiau 
Cymraeg  i  oedolion  sy’n  cynnwys 
cwrs dwys iawn i ddysgwyr yn ardal 
Pentre’r  Eglwys  a  cyrsiau  am 
ysgrifennu a llenyddiaeth Cymraeg i 
siaradwyr  Cymraeg.  Manylion 
pellach: 01443 482553.


